
NATIJALAR IN’IKOSI

“BIZ HAM QODIRMIZ”
Oksana Chusovitina nomidagi gimnastikaga 

ixtisoslashtirilgan sport maktabi 
faoliyatiga nazar

Ayrim fikr va qarashlar borki, ularning ongimizda qanday qilib stereotipga aylanib qolganini ham 
bilmaymiz. Aytaylik, professor yoki akademik soʻzini eshitishi bilan koʻpchilikning xayolida yoshi bir 
joyga borib qolgan, basavlat, koʻzoynak ostidan vazmin boqib turuvchi koʻzlar, nihoyatda jiddiy va 
rasmiy ishchi kiyimidagi kishi siymosi gavdalanadi. Yoxud xuddi shuning aksi, muayyan sport turlari, 
masalan, sport gimnastikasi bilan shugʻullanuvchi atletlar haqida gap ketganda beixtiyor epchillik 
bilan batutda sakrayotgan navqiron yigit-qizlar koʻz oldimizga keladi.

Buning ham oʻz sabablari bor, albatta. Yigirmaga 
kirib-kirmagan professordan maʼruza tinglash 
qanchalik gʻayrioddiy tuyulsa, allaqachon qirq-
ellikni qoralab qoʻygan gimnastning eng katta jahon 
arenalarida olamshumul natijalar qayd etishi undan-da 
hayratlanarliroq koʻrinadi. Axir sport gimnastikasida 
hatto yigirma besh yashar qatnashchini ham kamdan 
kam uchratish mumkin.

Bunday insonlar yuqorida aytganimiz stereotiplarni 
butkul parchalab tashlaydi, oʻzidan keyingi avlodni 

ruhlantiradi, ortidan ergashtiradi. Yosh avlod ham 
aynan ularning ortidan borishni, mana shunday yuksak 
natijalarga erishishni istaydi, bir kun kelib roʻparama-
roʻpara turgancha yelkasiga barakalla degandek qoqib 
qoʻyishini xayol qilsa ne ajab. Endi tasavvur qiling, 
oʻsha jajji yigit-qizlar oʻz qahramoni bilan har kuni 
koʻrishib, birga mashgʻulot oʻtkazsa-chi, maktabida 
oʻqib, bevosita saboq olsa-chi?..

IQTISODIYOTIMIZ RIVOJI, YURTIMIZ VA 
FARZANDLARIMIZ KELAJAGI SIFATLI TA’LIM VA 

SALOHIYATLI MUALLIMGA BOG‘LIQ
Prezident Shavkat Mirziyoyev raisligida 9-sentabr kuni maktabgacha taʼlim va maktab 

taʼlimi sohasidagi islohotlar ijrosi hamda kelgusidagi ustuvor vazifalar muhokamasi 
yuzasidan videoselektor yigʻilishi oʻtkazildi.

QISHLOQ XO‘JALIGIDA YER RESURSLARIDAN 
FOYDALANISHDA BOZOR MUNOSABATLARI 

KENG JORIY ETILADI
Prezident Shavkat Mirziyoyev qishloq xoʻjaligida 

yer resurslaridan samarali foydalanish boʻyicha takliflar 
taqdimoti bilan tanishdi.

IKKI TOMONLAMA HAMKORLIKNI 
KENGAYTIRISH IMKONIYATLARI ATROFLICHA 

KO‘RIB CHIQILDI
Oʻzbekiston Respublikasi Prezidenti Shavkat Mirziyoyev Finlyandiya 

Prezidenti Aleksandr Stubb bilan telefon orqali muloqot qildi.

Ehtirom

ILMGA 
BAXSHIDA UMR

Yaqinda Prezidentimiz farmoniga 
binoan mamlakatimizda ilm-fan sohasini 
rivojlantirish, xalqimizning ilmiy-
intellektual salohiyatini yuksaltirish 
borasidagi koʻp yillik samarali mehnati, 
xususan, biofizika yoʻnalishidagi 
fundamental tadqiqotlari bilan koʻplab 
muhim ixtirolar, ilgʻor innovatsion 
loyihalarni muvaffaqiyatli amalga 
oshirishga qoʻshgan katta hissasi hamda 
tavalludining 80 yilligi munosabati bilan 
akademik Tohir Aripov “Oʻzbekiston 
Respublikasida xizmat koʻrsatgan 
yoshlar murabbiysi” faxriy unvoni bilan 
taqdirlandi.

Mamlakat kelajagi, iqtisodiyot rivoji, 
avvalo, bilimli avlodga bogʻliq. Shu maqsadda 
yurtimizda bogʻcha va maktablar qurish, 
zamonaviy oʻquv dasturlarini qoʻllash, taʼlim 
sifatini oshirish boʻyicha koʻp ishlar qilinmoqda.

Oʻqituvchilarning oyligiga oʻndan ortiq 
ustamalar joriy qilindi. Bugun oʻz ustida ishlagan 
60 mingdan ortiq pedagog 10-12 million soʻm 
miqdorida maosh olyapti. Yangi baholash 
tizimi boʻyicha ijobiy natija koʻrsatgan 300 ta 
maktabning butun jamoasi 40 foizgacha ustama 
olmoqda. Shu oydan boshlab maktab direktorlari, 
bogʻcha mudiralari va ularning oʻrinbosarlari 
oyligi ham 10 million soʻmdan oshdi.

Yil boshidan buyon xalqaro fan olimpia
dalarida yurtimiz oʻgʻil-qizlari 195 ta medalni 
qoʻlga kiritgan. Xorijiy til egalari jalb qilingan 
mingdan ziyod maktabda til boʻyicha sertifikat 
olgan oʻquvchilar soni bir yilda 2,5 barobar 
koʻpaygan.

Yigʻilishda sohadagi islohotlarni davom 
ettirib, taʼlimning barcha yoʻnalishlarida katta 
oʻzgarish qilish zarurligi taʼkidlandi.

Bu yil maktabgacha taʼlimda oʻrinlar sonini 
182 mingtaga koʻpaytirish rejalashtirilgan. 
Ularning 82 mingtasi yangi bogʻchalar hissasiga 
toʻgʻri keladi. Qolgan 100 ming oʻrin eski 
bogʻchalarni taʼmirlash orqali hamda xususiy 
sektor ishtirokida tashkil etiladi.

Buning uchun maktabgacha taʼlim qamrovi 
80 foizdan past boʻlgan tuman va shaharlarda 
boʻsh yerlar auksionga chiqariladi. Ularda 
davlat-xususiy sheriklik asosida bogʻchalar 
qurish boʻyicha uch yillik dastur ishlab 
chiqiladi. Bunday muassasalarga subsidiya 
berish, tarbiyachilar maoshini qisman qoplash 
tartibi joriy qilinadi.

Yangi bino, yaxshi sharoitga yarasha 
bogʻcha xodimlarining salohiyati ham yuqori 
boʻlishi kerak. Yoz mavsumida 118 ming 
nafar tarbiyachining malakasi oshirildi. Lekin 
bu yetarli emas. Davlat bogʻchalaridagi 
tarbiyachilarning 38 foizi, xususiylarida esa 24 
foizi oliy maʼlumotli.

Shu bois, yangi oʻquv yilidan oʻrta maxsus 
maʼlumotli tarbiyachilar uchun besh kun ishlab, 
bir kun oʻqiydigan bakalavr taʼlim shakli joriy 
qilinadi. Bu tizim orqali bogʻchalarga har yili 
qariyb 10 ming oliy maʼlumotli mutaxassis kirib 
keladi.

Kelasi yili har bir viloyatda bogʻcha 
tarbiyachilarining pedagogik mahoratini 
oshirishga metodik koʻmaklashuvchi “Yangi 
avlod” bogʻchalari barpo qilinadi.

Yigʻilishda maktab taʼlimidagi sharoit bilan 
bogʻliq masalalar koʻrib chiqildi.

Soʻnggi uch yilda iqtidorli oʻquvchilar uchun 
201 ta ixtisoslashgan maktab tashkil qilingan. 
Lekin 12 tasida qurilish-taʼmirlash ishlari hali 
yakunlanmagan.

Olis hududlardagi 74 ming oʻquvchi 
maktabga 5-7 kilometrdan qatnashga 
majbur. Qashqadaryo va Surxondaryodagi 
100 ta maktabga bepul avtobus qoʻyilgan. 
Bu zarurat boshqa viloyatlarda ham ilgari 
surilmoqda.

Oʻtgan yildan boshlab 1-sinflarda informatika 
dars soatlari yoʻlga qoʻyildi. Keyingi oʻquv 
yilidan yuqori sinflarga sunʼiy intellekt boʻyicha 
darslar kiritiladi. Buning uchun 2 mingta sinf 
xonasi kompyuter va interaktiv doskalar bilan 
taʼminlanadi.

Iqtidorli yoshlarga sharoit yaratish uchun 
viloyatlarda axborot texnologiyalariga 
ixtisoslashgan Al-Xorazmiy, muhandislik 
boʻyicha Mirzo Ulugʻbek, tabiiy fanlar 
yoʻnalishida Ibn Sino maktablari filiallari 
tashkil etiladi. Ular hududlardagi texnika oliy 
oʻquv yurtlariga biriktiriladi. Yaxshi natijaga 
erishgan bitiruvchilar mazkur maktablarning 
2-kursiga qabul qilinadi.

Keyingi yil Oʻzbekistonda ilk bor maktab 
oʻquvchilari oʻrtasida eng nufuzli 2 ta — 
xalqaro kimyo va informatika olimpiadalari 
boʻlib oʻtadi.

Mutasaddilarga bu tadbirlarni oʻtkazish 
boʻyicha koʻrsatmalar berildi.

Yigʻilishda yoshlar tarbiyasi va bandligi 
masalalariga ham alohida eʼtibor qaratildi.

Qayd etilganidek, endi yosh toifalari 
boʻyicha milliy tarbiya modeli yaratiladi. Bu 
orqali bolalar zamonaviy kompetensiyaga ega 
mutaxassis, milliy qadriyatlarga sodiq inson 
boʻlib tarbiyalanadi.

Bolalar kontentini rivojlantirish markazi, 
Qori Niyoziy nomidagi Tarbiya pedagogikasi 
milliy instituti tomonidan haftalik mavzularidan 
kelib chiqib, qiziqarli videoroliklar yaratilib, 
“Milliy tarbiya” platformasiga joylashtirib 
boriladi.

Yoshlarning qobiliyatini yuzaga chiqarish, 
ularni har tomonlama shakllantirishda 
maktabdan tashqari taʼlim va sportning 
ahamiyati katta. Shu bois, ushbu tizimni yangi 
bosqichga olib chiqish, oʻquvchilarning boʻsh 
vaqtini mazmunli oʻtkazish boʻyicha Prezident 
qarori imzolandi.

Qarorga koʻra, joylardagi 219 ta “Barkamol 
avlod” maktabi, “Yoshlik” sport jamiyati, 
Oʻquvchi yoshlar markazi va Oʻzbekiston 
bolalar tashkiloti negizida respublika, hudud va 
tumanlarda “Kelajak” markazlari tashkil etiladi. 
Mazkur markazlar maktablar bilan uzviylikni 
jonlantirib, oʻquvchilarni muhandislik, ilm-
fan, madaniyat, sanʼat, kitobxonlik, sport va 
ekologiya yoʻnalishlari boʻyicha toʻgaraklarga 
jalb qiladi.

Buning uchun har bir oʻrta maktabda 
maslahatchi lavozimi joriy etiladi. Ular 
oʻquvchilarning qobiliyati va qiziqishiga qarab, 
til, kasb, muhandislik, ijod, sanʼat va sport 
toʻgaraklarini tashkil qiladi. Ushbu toʻgaraklar 
va olimpiadalarda erishgan natijalari boʻyicha 
yoshlarning “raqamli portfolio”si shakllantirilib, 
elektron shahodatnomada koʻrsatiladi.

Davlatimiz rahbari yoshlarimizni kasb-
hunarli qilib, doimiy daromad topishi uchun 
sharoit yaratish eng dolzarb masala ekanini 
taʼkidladi.

Yurtimizda 450 ming oʻquvchini qabul qila 
oladigan 598 ta texnikum bor. Lekin ularga 
yoshlarning qiziqishi, kasb topish koʻrsatkichi 
yuqori emas. Shuning uchun Prezident va 
ixtisoslashgan maktablar tajribasi asosida 
barcha texnikumlarga xalqaro standart boʻyicha 
zamonaviy kasbga oʻqitish muhitini olib kirish 
zarurligi taʼkidlandi.

Bu ishlarni yagona siyosat asosida olib 
borish uchun Kasbiy taʼlim agentligi tashkil 
qilinadi. Endi investorlar buyurtmasi bilan 
texnikumlarda kadrlar maqsadli tayyorlanadi. 
Texnikum bilan dual taʼlimni yoʻlga qoʻygan 
korxonalarga imtiyozli kredit ajratiladi.

Rivojlangan davlatlar tajribasi asosida kasbga 
oʻrgatuvchi ustaxonalar tashkil qilish, xorijiy 
tillarni oʻqitishni kengaytirish masalalariga ham 
toʻxtalib oʻtildi.

Yigʻilish yakunida mutasaddilar va 
pedagoglar bilan muloqot boʻlib oʻtdi.

OʻzA

Oxirgi besh yilda yer hisobini yuritish 
boʻyicha yangi tizim yaratildi, qisqa 
vaqtda mamlakatimizdagi 45 million 
gektarga yaqin yer maydonidan 42 million 
gektari, yaʼni 94 foizi, qishloq xoʻjaligiga 
moʻljallangan 26 million gektardan ziyod 
yerlarning 88,4 foizi davlat roʻyxatidan 
oʻtkazildi.

Taqdimot davomida ilgari fuqarolar va 
tashkilotlar foydalanishida boʻlib, tuman 
hokimliklari tasarrufiga qaytarilgan boʻsh 
yerlarning hisobini alohida yuritish zarurligi 
taʼkidlandi. Bunday yerlarni qisqa muddatda 
auksionga chiqarish boʻyicha inson omilisiz 
ishlaydigan tizim yaratish topshirildi.

Qishloq xoʻjaligida yerga ijara huquqini 
bozor aktiviga aylantirish boʻyicha ishlar 
boshlandi, yerga nisbatan qayta ijara, 
ikkilamchi ijara institutlari kiritildi.

Endilikda ijaraga berilgan yerlarni 
qisman qayta ijaraga berishga, yaʼni bir 

qismini oʻzida olib qolib, qolgan qismini 
boshqa ijarachiga oʻtkazishga ham ruxsat 
beriladi. Ilgari bu uchun yerni davlatga 
qaytarish va yangidan auksionga chiqarish 
lozim edi.

2021-yildan boshlab qishloq 
xoʻjaligi yerlari faqat ijara huquqi 
bilan ajratilmoqda. Yigʻilishda 2027-
yil 1-yanvargacha qishloq xoʻjaligida 
foydalanilayotgan barcha yerlarni 
ijara huquqiga oʻtkazish lozimligi 
taʼkidlandi.

Qishloq xoʻjaligiga moʻljallangan 
yerlarga xizmat koʻrsatuvchi obyektlar 
— yengil konstruksiyali muzlatkichli 
omborxonalar, saralash, qadoqlash joylari, 
suv tejovchi texnologiyalar, dala shiyponi, 
texnika parki qurishga ruxsat beriladi.

Buning uchun avval yer tuzish loyihasi 
ishlab chiqilib, tasdiqlanadi. Ushbu 
loyiha qurilishga ruxsat berish paytida 

yerga boʻlgan huquqni tasdiqlovchi hujjat 
sifatida qabul qilinadi.

Bu yangilik qishloq xoʻjaligida yangi 
imkoniyatlarni ochadi, bogʻbon oʻz 
bogʻining bir chetida mevani saqlash joyi, 
chorvador oʻz yaylovining bir qismida 
chorva mollari va chorva ozuqasini 
saqlash joylari qurish imkoniyatiga ega 
boʻladi.

Davlatimiz rahbari qishloq 
xoʻjaligida ijara munosabatlarini yanada 
rivojlantirish, ijarachilarning huquqlari va 
manfaatlarini himoya qilish, sohaga bozor 
munosabatlarini yanada keng joriy etish 
boʻyicha koʻrsatmalar berdi.

Taqdimot yakunida mazkur chora-
tadbirlarni amalga oshirish boʻyicha 
farmon imzolandi, qonunosti hujjatlariga 
tegishli oʻzgartirishlar kiritilishi 
belgilandi.

OʻzA

Oʻzbekiston bilan Finlyandiya 
oʻrtasidagi koʻp qirrali hamkorlikni, eng 
avvalo, savdo-iqtisodiy va gumanitar 
sohalarda yanada kengaytirish 
masalalari Finlyandiya Prezidentining 
mamlakatimizga boʻlajak tashrifiga 
tayyorgarlik nuqtayi nazaridan atroflicha 
koʻrib chiqildi.

Konstruktiv siyosiy muloqotlar va 
parlamentlararo almashinuvlar davom 
etayotgani mamnuniyat bilan qayd etildi. 
2024-yilda tovar ayirboshlash 24 foizga 

oshdi. 2022-yildan mamlakatimizda 
Finlyandiyaning “Nordik” universiteti 
muvaffaqiyatli faoliyat yuritmoqda, 
maktab taʼlimini rivojlantirish boʻyicha 
loyihalar amalga oshirilmoqda.

Qishloq xoʻjaligi, kimyo, energetika, 
konchilik, telekommunikatsiya va 
boshqa innovatsion tarmoqlarda 
kooperatsiyani yoʻlga qoʻyish, jumladan, 
taʼlim tizimiga ilgʻor texnologiyalarni 
joriy etish imkoniyatlariga alohida 
eʼtibor qaratildi.

Aniq loyihalarni tayyorlash uchun 
Hukumatlararo komissiya yigʻilishi va 
ikki mamlakat yetakchi kompaniyalari 
ishtirokida biznes forumini oʻtkazish 
taklif qilindi.

Xalqaro ahamiyatga molik dolzarb 
masalalar yuzasidan fikr almashildi. 
Nizolarni xalqaro huquq normalari 
asosida tinch yoʻl bilan hal etish 
muhimligi taʼkidlandi.

OʻzA

Umrini ilmga, uni targʻib qilish va rivojlantirishga 
bagʻishlagan akademik, biologiya fanlari doktori Tohir 
Aripov 80 yoshni qarshiladi. Atoqli olim yubileyi 
munosabati bilan Fanlar akademiyasida “Bioorganik 
kimyo rivojining dolzarb muammolari” mavzusida 
ilmiy-amaliy konferensiya oʻtkazildi.

Sportimiz fidoyilari

Yangi Oʻzbekistonni barpo etish yoʻlida “Inson qadri 
uchun” tamoyili asosida amalga oshirilayotgan islohotlar 
nafaqat mamlakatimiz ijtimoiy-iqtisodiy taraqqiyotini 
yangi bosqichga olib chiqdi, balki jamiyatimizda Uchinchi 
Renessans poydevoriga asos boʻluvchi sifat oʻzgarishlariga 
zamin yaratmoqda.

Bugun biz guvohi boʻlayotgan har 
bir ijtimoiy yangilik, har bir islohot 

oddiy voqea emas, sana yoki mavsum 
almashinuvidan ancha ulkan, chuqur 

mazmunga ega. Zero, oʻzgarishlar nafaqat 
atrofdagi hayotda, balki insonning 
dunyoqarashi, jamiyatga, Vatanga 

munosabatida ham aks etadi.

Islohotlar samarasi

Islom XUSHVAQTOV, 
“Davlat ekologik ekspertizasi markazi” 

davlat muassasasi bosh direktori 
maslahatchisi

Jahongir GALAYEV, 
Oʻzbekiston fermerlari kengashi 

bosh mutaxassisi

Mamlakatimizda ham qayta tiklanuvchi 
energetikani rivojlantirish kun tartibiga chiqmoqda. 
Mazkur tarmoqni taraqqiy ettirish davlatning yagona 
energetika va ekologik siyosati etib belgilandi. 
Davlatimiz rahbari mustaqilligimizning oʻttiz toʻrt 
yilligiga bagʻishlangan tantanali marosimdagi 
nutqida bu boradagi ishlar va erishilayotgan natijalar 
xususida toʻxtalib, jumladan, bunday dedi: “Shu 
yilning oʻzida 6,5 milliard kilovatt-soat “yashil” 
energiya ishlab chiqarildi. Eng muhimi, jami 
generatsiya quvvatlarida “yashil” energiya ulushi 
30 foizga yetdi. Biz 2030-yilgacha yana 35 milliard 
dollar toʻgʻridan toʻgʻri investitsiya hisobidan 
“yashil” energiya ulushini 54 foizga olib chiqamiz”.

Biroq bugungi globallashuv jarayonida energiya olish 
uchun mamlakatimizda anʼanaviy energiya manbalaridan 
foydalanilmoqda. Xususan, koʻmir, tabiiy gaz va neft 
mahsulotlari bilan birga mazut ham ishlatilyapti.

“Mazut” soʻzining lugʻaviy maʼnosi “qoldiq”, 
“chiqindi” demakdir. Yaʼni mazut neftni qayta ishlash 
jarayonida olinadigan eng oxirgi fraksiya boʻladi. Uzoq 

— Kamtarona mehnatlarim eʼtirof etilib, 
davlatimizning faxriy unvoni bilan taqdirlanganimdan 
juda mamnunman, — deydi akademik. — Bu yangilikni 
nafaqat men, balki hamkasblarim hamda shogirdlarim 
ham katta xursandlik bilan qabul qildi. Davlatimiz 
rahbarining bu eʼtirofini ilm-fanga qaratilgan eʼtiborning 
yaqqol isboti deb bilaman. Bizga bildirilgan yuksak 

ishonchni, albatta, oqlaymiz hamda munosib izdoshlar 
tayyorlaymiz. Bugungi konferensiyada aytilgan tilaklar, 
tabriklar va eʼtiroflar sohada qiladigan ishlarimiz koʻp 
ekanini koʻrsatdi.

Tadbirda olimning safdoshlari, shogirdu hamkasblari 
uning ilgʻor innovatsion loyihalarni muvaffaqiyatli 
amalga oshirishdagi mehnati haqida soʻzladi.

— Ustoz Tohir Aripov — olimlik va chin insonlikning 
yaqqol timsoli. Uning faoliyati yoshlar va izdoshlari 

Shu bois, keyingi yillarda mamlakatimizda qishloq 
xoʻjaligi sohasida keng koʻlamli islohotlar oʻtkazilmoqda. Ekin 
maydonlari diversifikatsiya qilinib, oziq-ovqat xavfsizligini 
mustahkamlash borasida qator ishlar amalga oshirildi.

Milliy iqtisodiyotimiz hajmi yil oxiriga borib, 130 
milliard dollarga yetishi kutilmoqda. Bunda qishloq 
xoʻjaligining ham alohida oʻrni bor. Yaʼni yalpi ichki 
mahsulotning qariyb 20 foizi shu soha hissasiga toʻgʻri 
keladi.

Keyingi yillarda yurtimizda paxta maydonini 
qisqartirish hisobiga 160 ming gektar yangi bogʻ va 
tokzor barpo etildi. Bundan tashqari, qishloq xoʻjaligi 
mahsulotlarini qayta ishlash va oziq-ovqat mahsulotlari 
ishlab chiqarish boʻyicha yirik loyihalar hayotga tatbiq 
etilmoqda. Natijada ishlab chiqarish hajmi oshib, qayta 
ishlash korxonalari, fermer, dehqon xoʻjaligi, tadbirkorlar 
soni ortmoqda.

Davlatimiz rahbarining joriy yil tadbirkorlar 
bilan oʻtkazgan navbatdagi ochiq muloqotida 
dehqon va fermerlarga qulaylik yaratish, soliq yukini 
yengillashtirish boʻyicha qator murojaatlar boʻlgan edi.

Prezidentimizning “Baxt —
intilganniki, gʻalaba — 

kurashganniki. Kelajakni 
mardlar, tarixni gʻoliblar 
yaratadi”, degan soʻzlari bugungi 
taraqqiyot yoʻlimizda bosh 
mezon boʻlib xizmat qilmoqda. 
Zero, oʻz taraqqiyot yoʻlini belgilab 
olgan Oʻzbekiston xalqaro maydonda 
tinchliksevar tashabbuslari, pragmatik 
yondashuvi va inson qadriyatiga asoslangan 
siyosati bilan alohida ajralib turmoqda.

Tarixan ikki buyuk daryo — Amudaryo va Sirdaryo 
oraligʻida umrguzaronlik qilgan ajdodlarimiz tabiat 
injiqliklariga, zamon sinovlariga qarshi egilmas iroda 
bilan bardosh berib kelgan. Aynan shu iroda, aynan shu 
matonat tufayli Markaziy Osiyoning yuragi boʻlgan bu 
zamin qadimdan Buyuk Ipak yoʻli markaziga aylandi, 
sharqu gʻarbni, shimol bilan janubni bogʻlagan ulkan 
savdo va madaniyat chorrahasi sifatida jahonga tanildi.

Bugun ham Oʻzbekiston qulay geografik joylashuvi, 
tarixiy merosi, boy madaniyati va kuchli inson 
resurslari bilan global iqtisodiy va siyosiy maydonning 
faol ishtirokchisiga aylanish yoʻlida qatʼiy qadamlar 
tashlamoqda. Bu yoʻlda tashqi siyosatdagi ochiqlik, 
mintaqaviy hamkorlik, koʻp tomonlama manfaatli 
aloqalar muhim oʻrin tutmoqda.

“Inson qadri uchun” tamoyili nafaqat ichki siyosatda, 
balki tashqi aloqalarda ham asosiy mezon boʻlayotir. 
Prezidentimizning xalqaro nashrlarda eʼlon qilinayotgan 
maqolalari, islohotlar borasidagi dadil tashabbuslari, 
xalqaro hamjamiyat bilan barqaror muloqoti yurtimizning 
yangi siyosiy imijini shakllantirmoqda.

Ozarbayjonlik shoir Akif Bagʻirovning “Shavkat 
Mirziyoyev fenomeni” kitobi va “Oʻzbek kelayotir” 
qasidasida Prezidentimizning islohotchi, xalqparvar, 
dadil yetakchi sifatidagi obraziga yuqori baho berilgan. 
Bu esa davlatimiz rahbarining xalqaro maydondagi 
faoliyati va tashabbuslari global miqyosda qanday eʼtirof 
etilayotganini koʻrsatadi.

2024-yilda Oʻzbekiston tomonidan 17 ta xalqaro 
tashrif, 140 dan ortiq xalqaro tadbir, 264 ta xalqaro bitim 

uchun oʻziga xos namuna, — deydi Fanlar akademiyasi 
vitse-prezidenti Shahlo Turdiqulova. — Olim serqirra 
faoliyat egasi. Uning yangi dori-darmonlar tayyorlash, 
tabiiy birikmalar va mikroorganizmdan foydalanib, 
oʻgʻitlar ishlab chiqish, tomchilatib sugʻorish va 
boshqa koʻplab yangilik hamda ixtirolari soha rivojiga 
xizmat qilmoqda.

Akademik rahbarligidagi tadqiqotchilar guruhi dorivor 
oʻsimliklar, jumladan, arslonquyruq, doʻlana, moychechak 
va qoqioʻt asosida yurak-qon tomir tizimi uchun samarali 
dorivor vosita yaratish boʻyicha yangi fitokompozitsiya 
ishlab chiqqan. Aniqlanishicha, ushbu oʻsimliklar 
ekstrakti yurak shikastlanishi hamda yurak toʻqimasi 
hujayralari membranalari buzilishining oldini oladi. 
Kalsiy kanallari faoliyatini tartibga soladi, organizmning 
kislorod tanqisligiga qarshi kurashishiga yordam beradi 
hamda hujayradagi metabolik jarayonni tiklaydi.

Olimning amaliy faoliyatidagi yana bir muhim 
yoʻnalish suvda eriydigan kompleks mineral oʻgʻitlar 
ishlab chiqishdir. Bu suv resurslari tanqisligi va iqlim 
oʻzgarishi bilan bogʻliq ekologik muammolar ortib 
borayotgan sharoitda, ayniqsa, dolzarb. Fan, taʼlim hamda 
ishlab chiqarish integratsiyasiga qoʻshgan hissasi tufayli 
olim rahbarligida amalga oshirilgan ilmiy ishlanmalar 
qator yangi fundamental va amaliy tadqiqotlar uchun asos 
boʻlib xizmat qildi. Bu loyihalar doirasida istiqbolli dori-
darmonlar kashf etildi hamda faol ikkilamchi metabolitlar 
toʻplanishini oshiruvchi zamonaviy biotexnologik 
yondashuvlar ishlab chiqildi.

Yuksak salohiyatga ega mana shunday olimlar 
jamoasining shakllanishi hamda ular mehnatining 
davlatimiz tomonidan munosib taqdirlanishi ilm-fan 
sohasini rivojlantirish, dolzarb muammolarning samarali 
yechimlarini ishlab chiqish va mamlakat taraqqiyotiga 
xizmat qiladigan yangi ixtirolarni yuzaga keltirishda 
muhim omil boʻladi. Rashid XOʻJAMOV,

ʻYangi Oʻzbekistonʻ muxbiri

ILMGA BAXSHIDA UMR

va 2000 dan ortiq investitsiya loyihasi 
amalga oshirilgani bu eʼtiroflarning 

amaliy ifodasidir. Xususan, Shanxay 
Hamkorlik Tashkiloti (SHHT) 
doirasidagi faol ishtirok, bu 
tashkilot orqali ilgari surilgan 105 
ta tashabbusning 80 dan ortigʻi 
amaliyotga joriy etilgani, SHHT 
davlatlari sarmoyasi asosida 
ishlayotgan 7,5 mingdan ziyod 

korxona — bularning barchasi 
Oʻzbekistonning mintaqaviy va 

global maydondagi rolini mus
tahkamlamoqda.
SHHT Oʻzbekistonga nafaqat iqtisodiy, 

balki xavfsizlik, taʼlim, madaniyat sohalarida 
ham keng imkoniyatlar eshigini ochmoqda. Jumladan, 
SHHTning Toshkentdagi Mintaqaviy aksilterror markazi 
orqali terrorizm va ekstremizmga qarshi kurashilmoqda. 
“Xitoy — Qirgʻiziston — Oʻzbekiston” temir yoʻli, 
“yashil” texnologiyalar, raqamli iqtisodiyot kabi loyihalar 
milliy iqtisodiyotga yangi surʼat bermoqda.

“SHHT universiteti”, ilmiy almashinuv markazlari, 
Konfutsiy institutlari faoliyati yoshlar uchun keng 
imkoniyatlar maydonidir. Oʻzbekiston xalqaro maydonda 
masʼuliyatli hamkor sifatida tobora tan olinyapti.

Oʻzbekiston — Xitoy hamkorligidagi qiymati 60 
milliard dollardan ortiq qoʻshma loyihalar, xususan, 
Fargʻona davlat universiteti huzurida Xitoyning Shansi 
arxeologik instituti bilan hamkorlikda tashkil etilgan 
Fargʻona-Shansi arxeologik tadqiqotlar markazi, 
madaniyat markazlari ochilishi va arxeologik ilmiy 
markazlar faoliyati mamlakatimizni yangi bosqichga olib 
chiqyapti.

Bugun dunyo Oʻzbekistonni barqarorlikni taʼminlay 
oladigan, oʻz soʻziga ega va masʼuliyatli xalqaro hamkor 
sifatida tan olmoqda. Oʻzbekiston yetakchisining tashqi 
siyosati va ilgari surayotgan tashabbuslari nafaqat 
iqtisodiy manfaat, balki inson qadri, tinchlik, taraqqiyot 
va umuminsoniy qadriyatlarni himoya qilishga qaratilgan. 
Bu esa Oʻzbekiston tanlagan yoʻl toʻgʻri, kelajak sari 
ishonchli qadamlar bilan ildamlayotgan milliy taraqqiyot 
yoʻli ekanini yaqqol namoyon etmoqda.

Bahodir ShERMUHAMMADOV,
pedagogika fanlari doktori, professor

O‘zbekiston TANLAGAN YO‘L
Har bir xalqning kelajagini belgilovchi eng muhim omil u tanlagan yoʻldir. Shu 
maʼnoda bugungi kunda shiddat bilan oʻzgarayotgan murakkab geosiyosiy manzarada, 
Oʻzbekistonning barqaror taraqqiyot, tinchlik va farovonlik sari dadil harakat qilayotgan 
davlat sifatida jahon hamjamiyatida tobora katta eʼtirof va hurmat qozonayotgani diqqatga 
sazovor. Keng qamrovli islohotlar, tashqi siyosatdagi ochiqlik va muvozanat tamoyillari 
asosidagi faoliyat mamlakatimizning xalqaro maydondagi nufuzini mustahkamlab, dunyoga 
tanitmoqda.

yillar davomida undan asosiy va ajralmas muqobil 
yoqilgʻi manbai sifatida foydalanib kelinmoqda. Koʻplab 
obyektlar uchun avariya holatida mazut zaxiradagi yoqilgʻi 
vazifasini oʻtaydi. Ammo bugungi iqlim oʻzgarishi 
bilan bogʻliq vaziyat hamda ekologik talablar undan 
foydalanishga xos dunyoqarashni tubdan oʻzgartirdi. 
Avvalo, narxining boshqa neft mahsulotlarinikiga 
nisbatan 3-5 barobar yuqoriligi, tarkibi 3,5 foizgacha 
oltingugurtdan iboratligi, foydalanishda qurilmalarning 
tezkor korroziyaga uchrashi mazut ishlatish iqtisodiy 
samarasiz ekanini tasdiqlamoqda.

Eng asosiysi, mazut yoqqanda atrof-muhit keskin 
ifloslanishi bugungi global iqlim oʻzgarishlari davrida 
aholi sogʻligʻi hamda ekologik barqarorlikka katta tahdid 
soladi. Birgina 2023-yilda mamlakatimizda 268,6 ming 
tonnadan ortiq mazut yoqilgani natijasida atmosferaga 
salkam 16 ming tonna ifloslantiruvchi modda chiqqan.

Shundan kelib chiqqan holda “Oʻzbekiston — 
2030” strategiyasini “Atrof-muhitni asrash va “yashil 
iqtisodiyot” yili”da amalga oshirishga oid davlat dasturida 
2025-yil yakuniga qadar respublikaning barcha hududida 
issiqlik va elektr energiyasi ishlab chiqarish korxonalarida 
yoqilgʻi sifatida mazutdan foydalanishni taqiqlash 
vazifasi belgilangan. Bunda kuz-qish mavsumida issiqlik 
markazlarini tabiiy gaz bilan toʻliq taʼminlash choralari 
koʻriladi.

Bu borada Ekologiya, atrof-muhitni muhofaza 
qilish va iqlim oʻzgarishi vazirligi huzuridagi “Davlat 
ekologik ekspertizasi markazi” davlat muassasasi sanoat 
korxonalari tomonidan taqdim etilayotgan atrof-muhitga 
taʼsirni baholash materiallari loyihalariga qatʼiy ekologik 
talablarni oʻrnatadi.

Avvalo, mazkur vazifa ijrosini taʼminlash maqsadida 
2026-yildan boshlab respublikaning barcha hududidagi 
issiqlik va elektr energiyasi ishlab chiqarish korxonalari 
qurilishi loyihalariga yoqilgʻi sifatida mazutdan 
foydalanishni taqiqlash (hukumat bilan kelishilgan holda 
avariyaviy yoqilgʻi sifatida foydalanish holatlari bundan 
mustasno) boʻyicha koʻrsatmalar beradi. Shuningdek, 
atmosferaga ifloslantiruvchi moddalar chiqishini 
kamaytirish maqsadida atrof-muhitga yuqori darajada 
taʼsir koʻrsatuvchi korxonalarga atmosfera havosini 

ifloslantiruvchi manbalarni toʻliq chang-gaz tozalash 
uskunalari bilan jihozlash talabini belgilaydi.

Bugun mazut kabi uglevodorod yoqilgʻi turlaridan 
foydalanuvchi barcha obyektlar davlat ekologik 
ekspertizasi obyektidir. Ekologik ekspertiza faoliyatini 
hamda issiqxona gazlari chiqarilishini tartibga soluvchi 
yangilangan qonunlarga asosan iqtisodiyot tarmoqlari 
uchun issiqxona gazlari chiqarilishini qisqartirish 
maqsadli koʻrsatkichlariga asosan ekologik normativlar 
har bir korxonaga belgilangan maqsadli koʻrsatkichlardan 
kelib chiqqan holda ishlab chiqiladi.

Shuningdek, Toshkent va Nukus shaharlari hamda 
viloyat markazlarida ekologik xavfli korxonalar faoliyati 
boʻyicha yangi loyihalarni amalga oshirishni taqiqlash 
hamda shaharsozlik hujjatlarining ekologik ekspertizasi 
jarayonida quruvchilarga nisbatan koʻp qavatli uylar 
atrofida yashil hududlarni va daraxtlarni sugʻorish tizimini 
yaratish boʻyicha majburiy talablarni joriy etadi. Yirik 
aholi punktlarida faoliyat yuritib kelayotgan, energiya 
sigʻimi katta va atrof-muhitga taʼsiri yuqori boʻlgan 
obyektlarni aholi punktlaridan bosqichma-bosqich 
koʻchirish mexanizmini yoʻlga qoʻyadi.

Atmosfera havosiga ifloslantiruvchi moddalar 
chiqishini tahlil qiluvchi monitoring stansiyalar hamda 
chang-gaz tozalash uskunalarini import qilishda davlat 
boji miqdorini qayta koʻrib chiqish ham bugunning muhim 
talabi. Shuningdek, chang-gaz tozalash uskunalarini 
ishlab chiqarishni mahalliylashtirish mexanizmlarini 
yoʻlga qoʻyish boʻyicha imtiyozli kreditlar, subsidiya va 
preferensiyalarni joriy etish, mol-mulk soligʻi boʻyicha 
imtiyozlarni koʻzda tutish mazkur yoʻnalishdagi ishlar 
samaradorligini oshirishga hissa qoʻshadi.

Iqtisodiyot tarmoqlarida mazutdan foydalanishni 
taqiqlash fuqarolarning Konstitutsiyamizda belgilangan 
qulay atrof-muhitga ega boʻlish huquqlarini 
taʼminlash, mamlakatning xalqaro hujjatlar doirasidagi 
majburiyatlarini toʻliq amalga oshirish hamda barqaror 
rivojlanish maqsadlariga erishishga xizmat qiladi.

Kishilik jamiyati paydo boʻlganidan keyin insoniyat energiya olish maqsadida 
uglevodorod tabiiy resurslaridan foydalanishni oʻzlashtirdi. Bu jarayon soʻnggi oʻn 
yilliklarda keskin rivojlanmoqda. Dunyo miqyosida toshkoʻmir, neft va tabiiy gaz 
qatorida qayta tiklanuvchi hamda yadro energetikasini rivojlantirishga alohida eʼtibor 
qaratilmoqda.

Bugun butun dunyoda qishloq xoʻjaligi sohasini rivojlantirish, aholining sifatli 
oziq-ovqat mahsulotlariga talabini qondirish muhim yoʻnalishlardan biri 
hisoblanadi.

Ochiq muloqot doirasida belgilangan ustuvor vazifalar 
ijrosini bajarish, shuningdek, aholini sifatli oziq-ovqat 
mahsulotlari bilan taʼminlash, qishloq xoʻjaligini qoʻllab-
quvvatlash orqali sohada norasmiy tovar aylanmasini 
qisqartirish maqsadida joriy yil 4-sentabr kuni Oʻzbekiston 
Prezidentining “Qishloq xoʻjaligi sohasida qoʻshilgan 
qiymat soligʻini hisoblashning soddalashtirilgan tartibini 
joriy etish chora-tadbirlari toʻgʻrisida”gi farmoni 
imzolandi.

Ushbu hujjatda 2026-2027-yillarda qishloq xoʻjaligi 
sohasida rasmiy tovar aylanmasini kamida 3 barobar 
oshirish belgilandi. Shuningdek, 2026-yil 1-yanvardan 
boshlab qishloq xoʻjaligi tovar ishlab chiqaruvchilari 
tomonidan yetishtirilgan qishloq xoʻjaligi mahsulotlari 
(bundan paxta va gʻalla mustasno) realizatsiyasi uchun 
qoʻshilgan qiymat soligʻining “nol” stavkasi joriy qilinadi.

Ayni paytda mamlakatimizda 100 mingdan ziyod 
fermer roʻyxatdan oʻtgan boʻlsa, bu imtiyozdan 48 
mingdan ortigʻi foyda koʻradi.

Bunday imtiyoz nafaqat fermer va dehqon xoʻjaliklari 
manfaatlari uchun, balki sanoatlashgan fermer xoʻjaliklari 
paydo boʻlishi, soha yanada shaffoflashishi, qayta ishlash 
tarmoqlari kengayishiga zamin yaratadi. Eng muhimi, 
xalqimiz dasturxonida sifatli va arzon oziq-ovqat 
mahsulotlari koʻpayadi.

Farmonga muvofiq, endi qoʻshilgan qiymat soligʻining 
“nol” stavkasi qoʻllaniladigan qishloq xoʻjaligi 
mahsulotlari roʻyxati Qishloq xoʻjaligi vazirligi hamda 
Soliq qoʻmitasi tomonidan tasdiqlanadi va ularning 
rasmiy veb-saytlarida eʼlon qilib boriladi. Roʻyxatga 
kiritilgan mahsulotlarni yetishtirish uchun xarid qilingan 
tovarlar boʻyicha toʻlangan qoʻshilgan qiymat soligʻi 
summasi qoplab beriladi. Qishloq xoʻjaligi tovar ishlab 
chiqaruvchilariga qoʻshilgan qiymat soligʻi summasi 
oʻrnini qoplash 3 kun muddatda avtomatlashtirilgan 
tarzda amalga oshiriladi.

Soliq qoʻmitasi tomonidan 2026-yil 1-yanvardan 
Xalqaro valyuta jamgʻarmasi ekspertlari bilan 
birgalikda ishlab chiqilgan tovarlarni aynan 
bitta yetkazib berish zanjiri boʻyicha qoʻshilgan 
qiymat soligʻi summasini hisobga olishda elektron 
hisobvaraq-fakturalarni xavf darajasiga qarab real 
vaqt rejimida avtomatlashtirilgan tarzda tahlil qilish 

tizimi joriy etiladi. Bunda yuqori xavf darajasiga 
ega elektron hisobvaraq-fakturalar ulushi hisobot 
davrida rasmiylashtirilgan jami elektron hisobvaraq-
fakturalar sonining 10 foizidan oshmasligi kerak. 
Qoʻshilgan qiymat soligʻi summasi sotuvchi yoki 
xaridor tomonidan byudjetga toʻliq toʻlangandan ke
yin hisobga olinadi.

Yana bir muhim jihat. Kosmik tadqiqotlar va 
texnologiyalar agentligi 2026-yil 1-yanvardan 
boshlab “Space Gov Monitoring” markazlashgan 
yagona platformasini Soliq qoʻmitasining axborot 
tizimlariga integratsiya qilish orqali davlat kosmik 
monitoringi doirasida qishloq xoʻjaligi yerlarida 
haqiqatda ekin ekilgan maydonlar boʻyicha 
maʼlumotlarni muntazam ravishda taqdim etib borish 
amaliyotini yoʻlga qoʻyadi.

Hududlarni barqaror rivojlantirishda qishloq xoʻjaligi 
muhim ahamiyat kasb etadi. Fermer, dehqon va tomorqa 
xoʻjaliklarini qoʻllab-quvvatlash boʻyicha kompleks 
dasturlarni amalga oshirish, ularni moliyalashtirish, 
subsidiya hamda imtiyozli kreditlardan foydalanish 
imkoniyatlarini kengaytirish, shuningdek, davlat-xususiy 
sheriklik mexanizmlarini joriy etish ishlab chiqarish 
samaradorligini oshirish bilan bir qatorda qishloq 
aholisining iqtisodiy mustaqilligini taʼminlayapti. Bu 
esa, oʻz navbatida, kambagʻallikni qisqartirish, aholi 
daromadini oshirish va turmush darajasini yaxshilashga 
xizmat qilmoqda.

Ayni maqsadda joriy yilning 1-dekabriga qadar 
qishloq xoʻjaligi mahsulotlari realizatsiyasi uchun 
qoʻshilgan qiymat soligʻining “nol” stavkasi joriy qilinishi 
munosabati bilan qishloq xoʻjaligi sohasiga berilgan 
subsidiya va boshqa qoʻllab-quvvatlash choralarini 
maqbullashtirish boʻyicha qaror loyihasi tayyorlanadi.

Umuman, bu yengilliklar soha vakillarining shaffof 
ishlashiga turtki beradi, joylarda yirik sanoatlashgan 
plantatsiyalar va qayta ishlash korxonalari koʻpayishiga 
zamin yaratadi. Eng muhimi, endi fermerlarimiz qoʻlida 
juda katta miqdorda aylanma mablagʻ qoladi.

Shu bilan birga, farmon sohada raqobatbar
doshlikni oshirish, eksport salohiyatini mustahkamlash, 
innovatsiyalarni keng joriy etish va qishloq xoʻjaligida 
band boʻlgan millionlab fuqarolar uchun munosib 
turmush darajasini taʼminlashga xizmat qiladi.

Bir soʻz bilan aytganda, hujjat fermer va dehqonlarga 
foyda keltiradi, qishloq aholisi daromadini oshiradi 
va mamlakatning iqtisodiy oʻsishi uchun mustahkam 
poydevor yaratadi.

AGRAR  TARMOQNI 
SANOATLASHTIRISHNING HUQUQIY KAFOLATI

aholining qulay atrof-muhitga
egalik huquqini ta’minlaydi

EhtiromBARQAROR RIVOJLANISHGA
YO‘NALTIRILGAN LOYIHALAR

Ushbu maqolani QOraqalpoq 
tilida ham o‘qish uchun 
QR-kodni skaner qiling!

Boshlanishi 1-betda

Farhod NEʼMATOV, 
“Yangi Oʻzbekiston” muxbiri

— Yurtimizni bundan-da obod qilish va 
rivojlantirish har birimizning asosiy vazifamiz 
boʻlishi shart, — deydi “Nuroniy” jamgʻarmasi 
Jizzax viloyati boʻlimi raisi Norqul Nusharov. — 
Bugun mamlakatimizda rivojlanish, taraqqiyot 
shiddati yildan yilga oshib borayotganiga guvohmiz. 
Buni Jizzax viloyati misolida ham koʻrishi mumkin. 
Ilgari viloyatimizda toʻliq infratuzilma, zamonaviy 
ishlab chiqarish korxonalari kam edi. Yangi 
Oʻzbekiston davriga kelib, viloyat tanib boʻlmas 
darajada oʻzgarib borayotir. Jizzax rivojlanayotgan 
industrial markazga aylanib bormoqda. Iqtisodiyot, 
qishloq xoʻjaligi, sanoat, taʼlim, sogʻliqni saqlash, 
umuman, barcha sohada yuksalish va taraqqiyot 
kuzatilmoqda.

Jumladan, “Jizzax” erkin iqtisodiy zonasida 
xorijiy va mahalliy investorlar ishtirokida 
yuzlab yangi korxona ishga tushirildi. Zomin 
texnoparki maxsus sanoat zonasida 1,2 milliard 
dollarlik 31 ta loyiha amalga oshirilmoqda. 
Natijada qariyb 5 trillion soʻmlik sanoat 
mahsuloti ishlab chiqarilib, 70 million 
dollarlik eksport salohiyati shakllantiriladi. 
5000 dan ortiq yangi ish oʻrni ochilishi esa 
yanada eʼtiborga molik. Bundan tashqari, 
viloyat iqtisodiyotining ayni paytdagi asosiy 
lokomotivi hisoblangan qishloq xoʻjaligida ham 
keng qamrovli islohotlar amalga oshirilmoqda. 
Tumanlarda intensiv bogʻlar, issiqxonalar, 
koʻp tarmoqli fermer xoʻjaliklari tashkil 
etilyapti, suv tejovchi texnologiyalar keng joriy 
qilinmoqda. Bu esa ish oʻrinlari va mahsulot 
turini koʻpaytirmoqda.

Oqsoqol haqiqatni aytdi. Jizzax agrar 
viloyatdan rivojlanayotgan industrial hududga 
aylanib bormoqda. Muayyan davrda u 
taraqqiyotdan chetda qolgani, imkoniyatlar 
toʻliq ishga solinmagani rost.

Har qanday joydagi oʻsish va oʻzgarishlar, 
avvalo, aholining turmush tarzida, 
farovonligida namoyon boʻladi. Farovonlik 
esa iqtisodiyotning yuksalishi bilan bogʻliq. 
Oʻtgan yetti yilda viloyat iqtisodiyoti 4 barobar, 
aholining oʻrtacha daromadi 3,6 barobar oshdi.

— 2017-yilda viloyat yalpi hududiy 
mahsuloti qiymati 10,8 trillion soʻmni tashkil 
qilgan edi. 2024-yilga kelib bu koʻrsatkich 
43,1 trillion soʻmga yetdi, — deydi 
viloyat hokimining moliya-iqtisodiyot va 
kambagʻallikni qisqartirish masalalari boʻyicha 
birinchi oʻrinbosari Zafar Azimov. — 2025-
yil yakuniga kelib, yalpi hududiy mahsulot 
qiymatini 43,4 trillion soʻmga, oʻsish surʼatini 
105,8 foizga yetkazish moʻljallangan. Bunda 
sanoat ishlab chiqarish hajmi 30,1 trillion 
soʻmga yetkazilib, oʻsish surʼati 107 foizni 
tashkil etadi. Shuningdek, qishloq xoʻjaligi 
mahsulotlari yetishtirish hajmini 31,2 trillion 
soʻmga, xizmat koʻrsatishni 25,6 trillion, 
qurilish ishlarini esa 7,2 trillion soʻmga 
yetkazish koʻzda tutilmoqda.

Keyingi yillarda iqtisodiyotning asosiy 
sohalari yuqori surʼatda rivojlantirilmoqda. 
Jumladan, 2017-yilda yalpi hududiy 
mahsulotdagi sanoat ulushi 9,1 foizni tashkil 
etgan boʻlsa, 2024-yilga kelib bu koʻrsatkich 
17,3 foizga yetdi. Sanoat korxonalari soni 2,5 
barobar koʻpayib, bugun 4930 tani tashkil etgan. 
2025-yil yakunida viloyatda 30 trillion soʻmlik 
sanoat mahsulotlari ishlab chiqarish va oʻsish 
surʼatini 107 foizga yetkazish belgilangan.

Ushbu maqsadga erishish uchun Mirzachoʻl 
tumanida “Mirzachul agroklaster group” MCHJ 
tomonidan kalava ip va mato ishlab chiqarish, 
matoni boʻyash boʻyicha qiymati 10,5 million 
dollarlik loyihalar amalga oshirilyapti. Natijada 
joriy yil yakuniga qadar qoʻshimcha

200 milliard soʻmlik sanoat mahsulotlari 
ishlab chiqariladi. Ishlab chiqarilgan sanoat 
mahsulotlari hajmi 2017-yilda aholi jon boshiga 
1,7 million soʻmdan toʻgʻri kelgan boʻlsa, joriy 
yil yakuni bilan 19 million soʻmga yetkaziladi.

Sohada bir necha yangi loyihalar amalga 
oshirilyapti. Jumladan, Sharof Rashidov 
tumanining Saroylik, Eski toshkentlik, Yaxtanlik 
va Taraqqiyot mahallalari Andijon viloyati 
Oltinkoʻl tajribasi asosida mebelsozlikka 
ixtisoslashtirilmoqda. Ushbu hududda 
mebelsozlik kompleksi tashkil etilishi natijasida 
300 ga yaqin usta tadbirkor ustoz-shogird 
tamoyili asosida oʻrtacha 5 nafardan shogird 
olib, 1500 kishining bandligini taʼminladi.

Avtomobilsozlik — viloyat 
sanoatining drayveri

Soʻnggi yillarda avtomobilsozlik viloyat 
sanoatining drayveriga aylandi. Ushbu 
yoʻnalishda 2017-yilda 1,4 milliard soʻmlik 
mahsulot ishlab chiqarilgan boʻlsa, 2025-yil 
yakuniga koʻra, avtomobilsozlik sohasida 
ishlab chiqarish qiymatini 14,2 trillion soʻmga 
yetkazish moʻljallanmoqda. Hozir viloyatdagi 
“ADM Jizzakh” masʼuliyati cheklangan jamiyati 
tomonidan 75 ming, “BYD Uzbekistan Factory” 
qoʻshma korxonasida esa 15 ming dona avtomobil 
ishlab chiqarish quvvati yaratilgan.

Viloyat iqtisodiyotining yana bir muhim 
tarmogʻi boʻlgan toʻqimachilik sanoati ham 
yuqori surʼatda rivojlanmoqda. Ushbu tarmoqda 
ishlab chiqarish qiymati 2017-yildagi 0,7 
trillion soʻmdan 2025-yil yakunida 4,6 trillion 
soʻmga yetkaziladi. Bu yetti yil avvalgidan 6,7 
barobar koʻp.

Yil yakuniga qadar yuk mashinasi va yengil 
avtomobillar uchun motor moyi, elektromobil 
va gibrid avtomobillar uchun antifriz, havo filtri, 
mineral kukun, quyosh paneli, stomatologik 
protez, ammoniy-kaliy sulfati, termo oyna, 
bazalt toshidan tola va mato kabi yangi turdagi 
mahsulotlar ishlab chiqariladi.

Olis qishloqlarda boʻy 
koʻrsatayotgan sanoat

Endi aholini ish bilan taʼminlash maqsadida 
sanoat korxonalarini olis qishloqlarga ham 
joylashtirishga eʼtibor kuchaygan. Jumladan, 
yaqin yillargacha birorta sanoat korxonasi 
boʻlmagan Forish tumani qurilish materiallari 
ishlab chiqarishda yetakchiga aylandi.

Masalan, shunday istiqbolli yoʻnalishlardan 
biri — bazalt tolasi va undan turli materiallar 
ishlab chiqarishga qaratilgan. Ushbu tumanda 
300 gektardan iborat maydonda “Basalt 
Uzbekistan” klasteri tashkil qilindi. Bu yirik 
majmua tarkibidagi korxonalarda yiliga 177 
ming tonna bazalt toshidan maxsus tola, fibra, 
quvur, mato va issiqlik izolyatsiya plitalari kabi 
42 turdagi mahsulot ishlab chiqarilyapti.

Shuningdek, Paxtakor tumanidagi “World 
Trading Company” MCHJda yiliga 3000 tonna 
motor moyi ishlab chiqarish yoʻlga qoʻyilib, 
120 ta ish oʻrni ochilmoqda. Mahsulotni 
Markaziy Osiyo davlatlariga eksport qilish 
rejalashtirilgan.

Viloyatda elektrotexnika sanoati ham rivoj
lanib, xususan, elektr oʻtkazgich, rozetka, optik 
aloqa kabeli va boshqa mahsulotlar ishlab 
chiqarish kengaymoqda. 2017-yildan buyon 
ushbu tarmoqda mahsulot ishlab chiqarish hajmi 
3,7 barobar koʻpaydi. Yangi turdagi sanoat 
mahsulotlarini ishlab chiqarish oʻzlashtirilmoqda. 
Muhimi, izchil islohotlar odamlarning turmush 
tarzini yanada yaxshilash, yangi ish oʻrinlari 
ochish, daromadini oshirishga xizmat qilmoqda.

Inshootlar hashamat emas, 
shinamlik va qulaylik

Jizzax shahrining ham, boshqa tuman 
markazlariyu qishloqlarning ham qiyofasi 
koʻrkamlashib bormoqda. Atigi yetti yil 

muqaddam bu yerda eng baland bino toʻqqiz 
qavatli edi. Ha, ilgari viloyatning iqtisodiy va 
ijtimoiy rivojlanish surʼati boshqa hududlarga 
nisbatan sust boʻlib, bu shahar va qishloqlarning 
tashqi koʻrinishida ham bilinib turgan. Viloyat 
tashkil etilganidan buyon 40 yildan ziyod vaqt 
davomida katta yoki koʻp qavatli binolar deyarli 
qurilmagan, tuman markazlari infratuzilmasi 
yangilanmagani bu holatning asosiy sababi edi.

2017-yildan boshlab yangi, zamonaviy 
uy-joylar va ishlab chiqarish korxonalari 
bunyod etila boshladi. Bu esa hududning 
koʻrinishini sezilarli darajada oʻzgartirdi. Endi 
viloyat markazi faqat eniga emas, boʻyiga 
ham kengaymoqda. Bugun 12-16 qavatli 
binolardan iborat “Yangi Oʻzbekiston” massivi 
barpo etilmoqda. Tadbirkorlar tomonidan 
va Renovatsiya dasturi asosida 5700 oilaga 
moʻljallangan 134 ta koʻp qavatli uy-joy 

qurilishi rejalashtirilgan edi. Hozirgacha 
bularning aksariyati foydalanishga topshirildi.

— Qurilishda jadallik ortishi mamlakatda 
iqtisodiy faoliyat kengayishi va aholi daromadi 
oʻsishidan dalolat beradi, — deydi Jizzax 
viloyati hokimining qurilish, toʻsiqlarsiz 
muhit yaratish, kommunikatsiyalar, kommunal 
xoʻjalik, ekologiya va koʻkalamzorlashtirish 
masalalari boʻyicha oʻrinbosari Shuhrat 
Joʻrayev. — Shuningdek, yangi turar joylar, 
ijtimoiy obyektlar va sanoat inshootlari barpo 
etilishi iqtisodiyotning barqaror rivojlanishi 
uchun muhim asos boʻlib xizmat qiladi. 
Xususan, viloyatda qurilish materiallari ishlab 
chiqarish soʻnggi yetti yilda 20 barobar ortgan.

2025-yilda ichimlik va oqova suv 
taʼminotini yaxshilashga 406,8 milliard  soʻm 
ajratilishi belgilangan. Bu mablagʻ hisobidan 
185,7 kilometr ichimlik va 199,7 kilometr 
oqova suv tarmoqlari hamda 18 ta ichimlik va 4 
ta oqova suv inshootini qurish rejalashtirilgan.

Bundan tashqari, mahalliy byudjet va bosh
qa manbalar hisobiga 28 ta inshoot uchun 
455 milliard 900 million soʻm ajratilgan. 
Shuningdek, xalq deputatlari viloyat kengashi 
qarorlari asosida 26 milliard soʻmlik 
loyihalar amalga oshirilmoqda, qoʻshimcha 
moliyalashtirish hisobiga 14 ta yangi obyekt 
qurilyapti. Bu inshootlarning barchasi viloyat 
qiyofasiga yanada koʻrkam, zamonaviy 
tus berish bilan birga, aholi farovonligini 
yuksaltirish, odamlarga qulaylik yaratishga 
xizmat qiladi.

Dehqonning daromadiga 
baraka kirmoqda

Keyingi yillarda viloyatda qishloq va suv 
xoʻjaligini rivojlantirish, mahsulot ishlab 
chiqarish hajmini koʻpaytirish, ayniqsa, eksport 

va qayta ishlashni kengaytirishga katta eʼtibor 
qaratilyapti.

Jizzaxlik dehqonlar gʻalla, paxta, pilla, meva-
sabzavot hamda chorvachilik mahsulotlari 
yetishtirish boʻyicha oldilariga qoʻygan 
vazifani muvaffaqiyatli uddalab kelmoqda. 
Ayni kunlarda dalalarda yetishtirilgan hosil 
aholi dasturxoniga yetkazib berilmoqda. Undan 
ortgani xorijga eksport qilinmoqda.

Joriy yilda 67,6 ming gektarda 290,7 ming 
tonna paxta yetishtirib, oʻrtacha hosildorlikni 
43 sentnerga yetkazish moʻljallangan. Buning 
uchun viloyatda ilgʻor texnologiyalardan keng 
foydalanilyapti. Jumladan, gʻoʻza qator oralari 
90 santimetrdan 76 santimetrga oʻtkazilishi 
natijasida bir gektardagi koʻchatlar soni 19,5 
foiz koʻpaydi. Bundan tashqari, 24 ming gektar 
maydonga geni oʻzgartirilgan, kasallik va 
zararkunandalar hamda gerbitsidga chidamli 
gʻoʻza navlari ekildi. Ayni paytda qiygʻos 
ochilgan paxta dalalari moʻljaldagi hosil toʻp
langanini koʻrsatib turibdi.

Ilgʻor texnologiyalarni qoʻllash amaliyoti 
kelgusida ham davom ettiriladi. Xususan, 
2026-yilda 67 ming 600 gektar maydonda 
oʻrtacha hosildorlikni 50 sentnerga, yalpi 
hosilni 340 ming tonnaga yetkazish 
rejalashtirildi. Jumladan, Yangiobod tumanida 
xitoylik investorlar tomonidan lalmi yerlarni 
oʻzlashtirish hisobiga 2026-yildan boshlab 
sinov tariqasida 15 ming gektarga paxta ekilishi 
rejalashtirilgan. Investorlarning 50 million 
dollar mablagʻi yoʻnaltiriladi. Ikkilamchi 
ijaraga olish hisobiga fermer xoʻjaliklari 
yeridan foydalaniladi. Ushbu maydonlarga 
toʻliq tomchilatib sugʻorish texnologiyasi joriy 
qilinishi hisobiga kelgusi yilda gektaridan 30 
sentner, keyingi yillardan boshlab 40-45 sentner 
hosil olishga erishiladi.

Viloyatda past rentabelli, iqtisodiy samara 
bermaydigan paxta va gʻalla maydoni 
qisqartirilib, eksportbop ekin turlarini 
joylashtirish ishlari bosqichma-bosqich 
bajarilmoqda. 2026-yilda 7114 gektar yerni 
oʻzlashtirish hisobiga sabzavot va poliz ekinlari 
maydoni kengaytiriladi. Jumladan, kungaboqar, 
maxsar, zigʻir kabi moyli ekinlar ham ekiladi.

Oʻsimlik moyiga talabni toʻlaqonli qoplash 
maqsadida 30 ming gektar asosiy va 30 ming 
gektar takroriy ekin maydoniga kungaboqar 
ekiladi. Bu orqali 56 ming tonna oʻsimlik moyi 
ishlab chiqariladi. Viloyat aholisining oʻsimlik 
yogʻiga ehtiyojini toʻliq qoplab, boshqa viloyat
larga ham yetkazib berish imkoniyati yaratiladi. 
Kungaboqardan olinadigan kunjara chorvachilik 
va parrandachilikni rivojlantirishda ozuqa 
sifatida keng qoʻllanadi.

2025-yil yakuniga qadar loyiha qiymati 
27 million dollarlik zamonaviy kanal qurish 
hisobiga Zomin tumanining Achchi, Shirin, 
Zomin va Laylak uya suv isteʼmolchilari 
hududida 14 ming gektar yer oʻzlashtiriladi.

Joriy yilda viloyatda jami 250 ming 
tonna tarvuz va 263 ming tonna qovun olish 
moʻljallangan. Ularning 25 foizi hudud aholisi 
isteʼmoliga, qolgan qismi eksport va qayta 
ishlash uchun yetkazib beriladi. Ayni kunlarda 
mirishkorlar hosil yigʻim-terimiga kirishgan.

2018-yilda viloyatda 7100 gektar bogʻ, 3400 
gektar uzumzor boʻlgan. Oʻtgan davrda bogʻ va 
uzumzorlar bir necha barobar kengaydi va shunga 
yarasha moʻl hosil olinayotir. Yetishtiriladigan 
mevaning 17,1 ming tonnasi ichki isteʼmolga, 
20,6 ming tonnasi eksportga, 48 ming tonnasi 
boshqa viloyatlarga, 21,7 ming tonnasi qayta 
ishlash korxonalariga yoʻnaltiriladi. Xuddi 
shunday uzum hosilining 11,8 ming tonnasi 
ichki isteʼmolga, 12,2 ming tonnasi eksportga, 
7900 tonnasi boshqa viloyatlarga va 4000 
tonnasi qayta ishlash korxonalariga yetkazib 
berilishi moʻljallanmoqda.

Banklar homiyligida bogʻ barpo etish loyi
hasi samara bermoqda. Misol uchun, Zomin 

tumanidagi “Agrobank” ATB filiali homiyligida 
“Agrofinans lizing” MCHJ tomonidan 1028 
gektar maydonda tayyor holda topshirish 
mexanizmi asosida nok, olma, shaftoli, gilos, 
oʻrik, uzum bogʻi tashkil etilib, ish bilan band 
boʻlmagan oilalarga lizing asosida 7 yilga 
toʻlash sharti bilan ajratib berilgan. 2024-yilda 
nokzordan gektariga 40 tonna hosil olishga 
erishildi. Uning bir kilogrammi oʻrtacha 20 
ming soʻmdan sotilib, gektaridan 800 million 
soʻm daromad olishga erishildi.

Shu usulda Zarbdor, Baxmal, Forish, Zomin, 
Gʻallaorol tumanlarida yuzlab gektarli uzumzor 
va mevazorlar barpo etilib, aholiga lizing 
asosida boʻlib berilmoqda.

— Qishloq xoʻjaligi sohasi viloyatimiz 
taraqqiyotining harakatlantiruvchi kuchiga 
aylanmoqda, — deydi viloyat fermerlari 
kengashi raisi, Oʻzbekiston Qahramoni 
Anorboy Eshmatov. — Viloyatimizda qishloq 
va suv xoʻjaligi sohasidagi katta oʻzgarishlar 
nafaqat yetishtirilayotgan mahsulot hajmida, 
balki uni qayta ishlash, eksport qilish va 
fermerlar daromadini koʻpaytirishda ham 
yaqqol namoyon boʻlyapti. Jumladan, 
paxtachilikda foydalanishdan chiqqan yerdan 
ham 50 sentnergacha hosil olish mumkinligini 

amalda koʻryapmiz. Yoki qishloq xoʻjaligi va 
oziq-ovqat mahsulotlarining qoʻshimcha qiymat 
zanjirini tashkil etuvchilarga soliq imtiyozlari 
berilishi soha rivojlanishiga katta turtki boʻldi. 
Natijada viloyatimizda shunday korxonalar 
koʻpaymoqda. Bu viloyat eksport hajmining 
oshishi, valyuta tushumi koʻpayishi, iqtisodiy 
oʻsishga ijobiy taʼsir qilishi barobarida, minglab 
odamning bandligini taʼminlab, xonadonlar 
farovonligiga xizmat qilyapti.

Turizm xizmati
qay darajada?

Jizzaxning oʻziga xos tabiati, tarixiy, 
madaniy yodgorliklarini sayyohlarga namo
yish etish hisobiga iqtisodiyotni rivojlantirish 
imkoniyati bor. Xususan, hududda togʻ va 
ekstremal turizm turlari, jumladan, alpinizm, 
snoubording, aeronavtika, velosport, motosport, 
shuningdek, ekologik va agroturizmni rivoj
lantirish uchun imkoniyatlardan samarali 
foydalanish ustida izchil ishlanmoqda. Joriy 
yilning oʻtgan davrida viloyatga 200 mingdan 
ziyod chet ellik, 1 milliondan ortiq mahalliy 
sayyoh kelgan. Ularga qariyb 40 million 
dollarlik turizm xizmati koʻrsatilgan.

Yil yakuniga qadar sayyohlar sonini 2 
millionga yetkazish maqsadida mahalliy 
va xalqaro miqyosdagi koʻrgazmalarda 

viloyatning sayyohlik imkoniyati keng targʻib 
qilinyapti. Osiyo va Yevropa davlatlarida 
oʻtkaziladigan tadbir va yarmarkalarda 
turizm sohasi vakillari ishtirok etib, 
xorijiy kompaniyalar bilan shartnomalar 
imzolamoqda. 2025-yilning oʻtgan davrida 
4 ta mehmonxona, 2 ta dam olish maskani, 3 
ta xostel, 15 ta oilaviy mehmon uyi faoliyati 
yoʻlga qoʻyildi. Natijada umumiy joylashtirish 
vositalari soni 293 taga yetkazildi.

Bundan bir yil avval Zomin tumanidagi 
Duoba mahallasiga, shu yil aprelida Gʻallaorol 
tumani Uzunbuloq mahallasiga “Turizm 
mahallasi” maqomi berilgan. Yil yakunigacha 
Baxmal tumanining Novqa va Forish tumanining 
Uxum mahallalariga ham shunday nom berilishi 
uchun zarur chora-tadbirlar koʻrilyapti.

Aydar-Arnasoy koʻllar tizimi qirgʻogʻida 
dam olish va turizm komplekslarini barpo etish 
maqsadida Forish tumanidagi koʻl boʻyidan 
207,1 gektar yer tanlab olinib, 80 gektarining 
master rejasi ishlab chiqilgan.

Loyiha doirasida “Aydarkoʻl” turistik 
markazi, sayyohlik kompleksi, aeroport, yoʻl, 
sanatoriy ishga tushiriladi. Shuningdek, Aydar-
Arnasoy koʻllar tizimi qirgʻogʻida

6 ta mehmonxona, 10 kilometr uzunlikdagi 
salomatlik yoʻlagi, yiliga ming sayyohga xizmat 
koʻrsatishga moʻljallangan sport zali, stol tennisi 
sport maydonchalari, tennis kortlari, mini futbol 
maydonchalari qurilishi rejalashtirilgan.

— Prezidentimizning yaqinda viloyatimizga 
tashrifi davomida bergan topshiriqlari asosida 
hududda turizmni yanada rivojlantirish boʻyicha 
“yoʻl xarita”larini ishlab chiqib, amalga 
oshirishga kirishganmiz, — deydi Jizzax 
viloyati turizm va madaniy meros boshqarmasi 
boʻlim boshligʻi Dilorom Xolmirzayeva. — 
2025-yilning oʻtgan davrida umumiy qiymati 48 
milliard 495 million soʻmlik 13 ta loyiha ishga 
tushirilishi hisobiga sayyohlik va qator yondosh 
sohalarda qoʻshimcha 110 ta yangi ish oʻrni 
ochildi. Yil yakuniga qadar umumiy qiymati 
307 milliard 50 million soʻmlik 17 ta inves
titsiya loyihasini amalga oshirish natijasida 
turizm va unga yondosh sohalarda 510 ta yangi 
ish oʻrni ochilishi belgilangan.

Bundan tashqari, hududda ikkinchi 
bosqichda ishga tushiriladigan drayver 
loyihalarning manzilli roʻyxati shakllantirilib, 
unga asosan viloyat uchun 30,7 milliard soʻm 
ajratish rejalashtirilgan. Shu mablagʻning 
tegishli qismi sayyohlik loyihalari hududidagi 
yoʻl, elektr va boshqa kommunikatsiya 
tarmoqlarini yaxshilash uchun ishlatiladi.

Barchasi odamlarni
rozi qilish uchun

Mamlakatimizdagi islohotlardan koʻzlangan 
asosiy maqsad — aholi farovonligini oshirish, 
bugungi hayotdan rozi qilish. Iqtisodiyot 
yuksalayotgani sari odamlarning daromadi ham 
oshmoqda, turmush sharoiti yaxshilanmoqda. 

Endi taʼlim, sogʻliqni saqlash, xizmat koʻrsatish 
sohalari ham shunga yarasha boʻlishi kerak.

Jizzax viloyatida 2025-yil boshida 
bolalarning maktabgacha taʼlimga qamrovi 
78,1 foizni tashkil etdi. Yil yakuniga 
qadar bu koʻrsatkichni 81 foizga yetkazish 
rejalashtirilgan. Umumtaʼlim maktablarining 
moddiy-texnik bazasini mustahkamlashga 
ham katta eʼtibor qaratilyapti. Joriy yilda 67 ta 
maktab kompyuter bilan taʼminlanadi. Kasb-
hunar taʼlimi, oliy taʼlim ham rivojlanmoqda. 
2017-yilgacha viloyatda ikkita oliy taʼlim 
muassasasi boʻlgan boʻlsa, hozir ular soni 
beshtaga yetdi.

Joriy yil 1-iyulidan boshlab Turkiya tajribasi 
asosida birlamchi tibbiy-sanitariya yordamini 
koʻrsatishning yangi modeli joriy etildi. Uning 
dastlabki amaliyoti Gʻallaorolda boshlandi.

— Tibbiyotdagi har qanday yangilik 
vaziyatni yaxshilash maqsadida amalga 
oshiriladi, — deydi tuman markaziy 
shifoxonasi shifokori Eson Normatov. — Ayni 
payt sinovdan oʻtkazilayotgan model Turkiyada 
qoʻllab kelinayotgani eʼtiborga molik. Bu usulni 
joriy etish uchun barcha texnik-tashkiliy ishlar 
rejasi puxta ishlab chiqilgan.

Oʻzgarishlar koʻlami keng. Eng muhimi, 
bu yangilanishlar odamlarning qarashlari, 
orzu-umidlari va harakatlarini oʻzgartirmoqda. 
Bu esa mamlakatimizning yorqin kelajagiga 
ishonchni yanada kuchaytirmoqda.

JIZZAX VILOYATI: 
ODAMLAR HAYOTIDAGI NURLI 

Kelajak egalari

Dilorom YORMATOVA, 
professor

Bugunning gapi

Bu kabi savollar uni doim oʻylantirardi. 
Bir oz ulgʻaygach, agar imkoni boʻlsa, turli 
oʻsimliklarni ekib, yerdan yanada unumli 
foydalanish haqida oʻylardi. Ammo bu oʻz-
oʻzidan boʻlib qolmasligi aniq. Buning uchun 
yetarli bilim va tajriba kerak. Shu sabab oʻqishni 
kanda qilmaslik lozim.

Yuqori sinfga oʻtganida Setoraning 
oʻsimliklarga qiziqishi tobora ortgandi. Har safar 
vaqt topildi deguncha otasiga ergashib dalaga 
yoʻl olardi. U yerda ayrim oʻsimliklarning turi, 
qanday rivojlanishini kuzatardi. Gohida otasiga 
boshqa turdagi ekinlarni ham ekib koʻrishni 
tavsiya qilardi. Fermer oʻshanda oʻzi istasa ham 
bu imkonsizligini, qatʼiy reja va topshiriqlarni 
chetlab oʻta olmasligini aytgisi kelmasdi. Oʻsha 
topshiriqlar esa gʻalla va paxtaga qaratilgandi. 
Shunda ham qizining koʻnglini qoldirmaslikka 
harakat qilar va: “Bu taklifingni oʻrganib 
chiqaman”, deya javob berardi. Lekin oʻzicha 
mulohaza qilib koʻrib, Kasbi tumanidagi 
fermerlarning aksariyati bir xil turdagi ekin 
yetishtirish bilan mashgʻulligiga ajablanib ham 
qoʻyardi.

Setora maktabni tamomlagach, hech 
ikkilanmay qishloq xoʻjaligi yoʻnalishi 

Maʼlumotlarga koʻra, 2050-yilga borib, 
Markaziy Osiyoda chuchuk suv zaxiralari 
10-15 foiz kamayishi va ekin ekiladigan 
yerlar degradatsiyaga uchrashi kabi salbiy 
holatlar yuz berishi, natijada qishloq 
xoʻjaligi ekinlari hosildorligi 20-25 foiz 
pasayishi mumkin.

Asrimizning oʻrtalariga borib, Oʻzbekiston 
aholisi 50 million kishiga yetishi taxmin 
qilinyapti. Mana shunday sharoitda aholini 
chuchuk suv va oziq-ovqat mahsulotlari bilan 
taʼminlash uchun qurgʻoqchil maydonlar, 
sahrolar, togʻ oldi va togʻ yon bagʻirlaridan ham 
imkon qadar foydalanish zarur.

Keyingi yillarda paxta va bugʻdoy 
maydonlarining bir qismi bogʻdorchilikka 
ajratildi. Bu bogʻlarda kutilayotgan 
qurgʻoqchilik, qattiq issiq va sovuqqa chidamli, 
uzoq yillar yuqori hosil beradigan mevali daraxt 
koʻchatlarini ekish lozim.

Oʻrikni shunday mevali daraxtlar qatoriga 
kiritish mumkin. Ayni paytda uning madaniy 
va yovvoyi turlari mavjud. Yovvoyi oʻrik 
hozir Himolay togʻlarida saqlanib qolgan. 
Uning mevasi bir oz tukli va taʼmi taxirroq. 
Rossiyaning Sibir hududi va Manchjuriyada 
ham yovvoyi oʻriklarni uchratish mumkin.

Ilmiy adabiyotlarda oʻrikning vatani haqida 
turli qarashlar mavjud. Bu haqda gap ketsa, 
birinchi boʻlib Xitoyning Tyanshan togʻlari 
tilga olinadi. Chunki miloddan oldin yashagan 
Xitoy imperatori Yu asarlarida oʻrik tilga 
olingan. Shu bilan birga, ayrim olimlar fikricha, 
oʻrikning vatani Xitoy ekani toʻgʻrisida aniq 
dalillar yetarli emas.

Yana bir guruh olimlar bu mevali daraxtning 
vatani Armaniston deydi. Biolog olim de 
Perderle XVIII asrda bunday deb yozgan edi: 
“Bu daraxt Osiyo provinsiyasi — Armanistonda 
paydo boʻlgan va Yevropaga oʻsha yerdan olib 
kelingan...”.

XIX asrda yashagan boshqa olimlarning 
yozishicha, eramizdan oldingi III asrlarda 
Aleksandr Makedonskiy oʻrik daraxtini 
Armanistondan Gretsiyaga olib borgan. 
Keyinchalik Italiyada ham uni oʻstirish 
yoʻlga qoʻyilgan. Ammo bu taxmin oʻsha 
davrdagi Rim va yunon yozma manbalarida 
oʻz tasdigʻini topmagan. Chunki ushbu 
manbalarda oʻrik daraxti umuman tilga 
olinmagan. Xullas, bu mevali daraxtning ilk 
vatani haqida aniq maʼlumotlar hozirgacha 
mavjud emas.

Fikrimizcha, oʻrik daraxti qadim 
ajdodlarimiz Sibir va Uzoq Sharqda yashagan 
davrda oʻsha yerlarda oʻstirilgan. Bobolarimiz 
oʻrik turshagi va danagini olib kelib, oʻzi oʻtroq 
boʻlib yashagan hududlarga ekkan. Oʻrik shu 
tarzda iqlimga moslashgan va tarqalgan.

Oʻrikning Markaziy Osiyo va Kavkazda 
oʻsadigan madaniy turlari shirin va quruqroq 
boʻladi. Bugun Rossiyaning Uzoq Sharqi 
— Primorye oʻlkasining janubiy rayonlari, 
shuningdek, Xitoy, Koreya yarimoroli va 
Yaponiyada oʻrikning kasalliklarga 
chidamli madaniy turi keng 
tarqalgan. Armanistonda 
y e t i s h t i r i l a d i g a n 
oʻriklar juda shirin 
boʻlib, yuqori 

hosil beradigan kichik daraxt yoki buta 
koʻrinishida oʻsadi.

Bu mevaning eng sovuqqa chidamlisi — 
Sibir oʻrigi. U Sharqiy Sibirning Dauriya 
togʻlarida yovvoyi holda uchraydi. Daraxtning 
balandligi uch metrgacha yetadi.

Mutaxassislarning fikricha, quruq meva 
yetishtirish aynan Markaziy Osiyoda odatga 
aylangan va aynan shu mintaqa aholisi dunyo 
bozoriga doim turshak va danak yetishtirib 
bergan. Oʻzbekiston 2023-yilda quruq meva 
yetishtirish boʻyicha dunyoda ikkinchi oʻrinni 
egalladi. Mamlakatimizda har yili 650 ming 
tonnagacha oʻrik va boshqa quruq mevalar 
yetishtirilib, 65-70 ming tonnasi tashqi bozorda 
sotiladi.

Tojikiston Qishloq xoʻjaligi vazirligi 
maʼlumotlariga koʻra, mamlakatda oʻrikdan 
150 ming tonnaga yaqin hosil olinadi, 40 
ming tonnaga yaqin quruq meva eksport 
qilinadi. Qirgʻizistonning Botken va Issiqkoʻl 
viloyatlarida ham katta hajmda hoʻl meva 
va oʻrik qoqisi yetishtiriladi. Birgina Botken 

viloyatidagi oʻrikzorlar 7000 gektardan ortiq 
maydonni egallagan. Har yili oʻrtacha 60 ming 
tonnadan ziyod hosil olinib, 20 ming tonnaga 
yaqin quritilgan mahsulot xorijga sotiladi.

— Mavsumda har hafta bozordan 100-110 
tonnagacha oʻrik sotib olamiz, — dey

di qirgʻizistonlik fermerlardan 
biri. — Quruq mevani qayta 

ishlaydigan zavodlarimiz 
bor. U yerda oʻrikni 

qadoqlab, Rossiya, 

Indoneziya, Litva, Latviya, Polsha va Xitoyga 
eksport qilamiz.

Xullas, qoʻshni respublikada oʻrikni qayta 
ishlab sotish boʻyicha anchagina yutuqlarga 
erishilgan. Oʻrik yetishtirish va qayta ishlash 
ushbu viloyat fermerlari daromadining asosiy 
qismini tashkil qiladi.

— Botken viloyatida turshak yetishtirish 
va sotish mahalliy aholining asosiy daromad 
manbalaridan biri, — deydi Botken oʻrigini 
dunyo bozoriga olib chiqqan fermer Qurbonbek 
Ozozov. — Bu yerda qadimda oʻrik anʼanaviy 
usulda — quyosh nurida yoki oltingugurt 
yordamida quritilgan. Biroq bunday usul har 
doim ham barqaror sifatni taʼminlamaydi. 
Mevalar qurib qolishi, changlanishi yoki 
mogʻorlashi mumkin.

Shuning uchun Qurbonbek Ozozov 
yillar davomida izlandi, xalqaro miqyosda 
raqobatlasha oladigan sifatli mahsulot yaratish, 
mahalliy ishlab chiqarishni rivojlantirish va 
qishloq aholisini ish bilan taʼminlashni maqsad 
qildi.

— Mahsulotlarimiz xalqaro standartlarga javob 
bermagani, sifati xaridorlarni qoniqtirmagani 
tufayli 2017-yilda “Oltin Aymak” kompaniyasiga 
asos soldim, — deydi u. — Fermerlarni oʻqitish 
va ishlab chiqarishni kengaytirish imkoniyatlarini 
izladim. Shu tariqa mahsulot sifatini yaxshilash va 
eksportga chiqarishga yordam beradigan loyihalar 
ishlab chiqdim.

Oʻrik daraxtining boʻyi 5-10 metrgacha 
yetadi. U biologik xususiyatiga koʻra, 
qurgʻoqchilikka oʻta chidamli. Ekilgandan 
soʻng 3-4 yilda hosilga kiradi. Ertapishir navlari 
bahorning boshida, kechpishar navlari esa 
sal kechroq gullaydi. Mevasi sariq-qizil tusli, 
sersuv va shirin, kattaligi naviga qarab turlicha 
boʻladi. Daraxtining tanasi juda qattiqligi uchun 
undan turli cholgʻu asboblari yasaladi.

Oʻrik mevasi juda toʻyimli boʻlib, tarkibida 
inson organizmi uchun foydali antidioksidiantlar 
va metabolizmda ishtirok etuvchi turli moddalar 
mavjud. Mevasidagi qand miqdori 10-12 
foizgacha, kletchatka 2 gramm boʻladi. Xullas, 
uning tarkibida vitaminlar, minerallar va boshqa 
foydali moddalar koʻp.

Bugun yurtimizda oʻrikning qandak, 
subhoni, oq isfarak, arzami, bobo radjabi, 
koʻrsodiq, marokand, ruhi juvanon, xurmoi, 
guliston kabi koʻplab navlari ekiladi.

Qurgʻoqchilik va suv taqchilligi 
kutilayotgan ayni paytda oʻrik eng maqbul 
daraxt. U qurgʻoqchilikka, 30-35 daraja 
sovuqqa chidaydi. Shu oʻrinda bir misol keltirib 
oʻtaman. Bir paytlar Samarqand — Toshkent 
yoʻlining Gʻallaorol tumanidan oʻtuvchi 
hududida ihota daraxti sifatida oʻrik, 
xandonpista va akatsiya koʻchatlari ekilgan. 
Boʻyining balandligi 5-6 metr boʻlgan shu 
oʻriklarni hozir hech kim sugʻormaydi. 
Chunki bu yerda suvning oʻzi yoʻq. Shunday 
boʻlsa-da, bu ihota daraxtlar 1960-yillardan 
bugungacha oʻsib, hosil berib turibdi.

Demoqchimizki, global issiq va 
sovuq kutilayotgan paytda respublikada 
oʻrik plantatsiyalarini tashkil qilish 
maqsadga muvofiq. Mutaxassis sifatida bu 
plantatsiyalarga oʻrikning subhoni navini 
ekishni tavsiya qilgan boʻlardim. Chunki 
ushbu navning hosili daraxtning shoxida 
turshakka aylanadi. Shu bois, turshagi juda 
xushtaʼmligi bilan boshqa navlarnikidan ajralib 
turadi.

Odatda oʻrikning mevasi yeyilib, danagiga 
koʻp eʼtibor berilmaydi. Vaholanki, oʻrik 
danagidan xalq tabobatida beqiyos dori-
darmon tayyorlanib, samarali qoʻllanmoqda. 
Oʻrik danagining magʻzi xolesterin 
almashinuvini nazorat qiluvchi, tromblar hosil 
boʻlishining oldini oluvchi moddalarga boy.

Mamlakatimizda yiliga oʻrtacha 660 ming 
tonnadan ortiq oʻrik yetishtiriladi. Albatta, bu 
kam. Jahon bozorida esa oʻrikning mevasiga 
ham, qoqisiga ham, magʻziga ham xaridor 
juda koʻp. Agar mevasi chiroyli quritilsa, juda 
qimmat sotish mumkin.

Bozorda mahsulotning tashqi koʻrinishi va 
ekologik tozaligiga alohida eʼtibor beriladi. 
Daraxt shoxida qoqi boʻladigan subhoni 
navi turshaklari organik mahsulot boʻlgani 
uchun jahon bozorida juda qimmat. 
Masalan, Rossiyada sifatiga qarab 600 rubldan 
1200 rublgacha sotiladi. Bir tup subhoni navi 
daraxtidan 20 kilogramm turshak olish mumkin. 
Endi hisoblab koʻraylik: bir gektarda 400 tup 
oʻrik daraxti ekib, har biridan 20 kilogrammdan 
turshak olinsa, jami 8 tonna boʻladi. Endi bu 
turshaklarning bir kilogrammini oʻrtacha 800 
rubldan sotsak, bir gektardan 6,4 million ming 
rubl yoki 7500-8000 dollar daromad olinadi.

Mutaxassis sifatida meni bir savol 
oʻylantiradi: nega oʻrik eksportini xalqaro 
talablarga mos standartlar asosida yoʻlga 
qoʻya olmayapmiz? Qadoqlovchi va qayta 

ishlovchilar yoʻqmi? Bor boʻlsa, nega ular 
xizmatidan foydalanmayapmiz?

Oʻrik yetishtirish juda katta xarajat talab 
qilmaydi. Bir gektar yerga 1000 dollar 
xarajat qilib, 7-8 ming dollar foyda olish 
mumkin. Faqat ushbu oʻrikzorlarda tomchilatib 
sugʻorishni yoʻlga qoʻyish lozim. Daraxtlar oʻz 
vaqtida toʻyib suv ichsa, mevasi yirik va mazali 
boʻlib yetiladi. Bundan tashqari, oʻrikning 
danagidan ham koʻpgina foydali mahsulotlar 
olishimiz mumkin. Mallarang poʻstini olib 
tashlasangiz, oppoq magʻzi qoladi. Ana shu 
oq rangli magʻizdan kosmetikada foydalanish 
maqsadida oʻrik suti tayyorlash mumkin. Oʻrik 
suti ham bodom sutidek organik toza mahsulot. 
Hindistonning ayrim hududlarida oʻrik 
danagining magʻzi poʻstidan ajratilib, unga 
qoʻshilib, non qilib yeyiladi. Aytishlaricha, shu 
yerlik aholi eng uzoq umr koʻrar ekan.

Bugun oʻrik ekishni megaloyihaga 
aylantirish zarur. Mamlakatimizning barcha 
viloyatida katta-katta oʻrikzorlar barpo qilish 
kerak. Chunki hech bir daraxt u kabi katta 
daromad keltirmaydi. In-vitro usulida bir necha 
oyda millionlab oʻrik koʻchati yetishtirish 
mumkin. Faqatgina oʻrikzorlar sugʻoriladigan, 
kamroq boʻlsa-da suv bilan taʼminlangan 
maydonlar ajratilishi lozim. Tomchilatib 
sugʻorish usulida parvarishlansa, koʻchatlarni 
yetishtirish yana ham arzon tushadi.

Oʻzbekiston qishloq xoʻjaligi bugun “aqlli” 
qishloq xoʻjaligiga oʻtmoqda. Samarqand 
viloyatidagi “Bogʻbon” in-vitro laboratoriyasi 
va respublikadagi yana bir necha laboratoriya 
koʻchat yetishtirish bilan shugʻullanmoqda. Suv 
tanqis paytda mamlakatda katta oʻrikzorlar barpo 
qilinsa, yangi nihollar in-vitro usulida ikkinchi yili 
hosilga kiradi. 4-6 yildan boshlab yuqori hosil bera 
boshlaydi. Oradan 4-5 yil oʻtgach, bu mahsulotlarni 
dunyo bozoriga bemalol olib chiqish va yangi 
texnologiyalar asosida qayta ishlashni yoʻlga 
qoʻyish orqali katta daromad olish mumkin.

Keyingi paytlarda Prezidentimiz sohaga oid 
ikkita katta yigʻilish oʻtkazdi va bogʻdorchilikka 
eʼtibor qaratish hamda mahsulotlar eksportiga 
doir zarur koʻrsatmalar berdi.

Biz daraxt koʻchatlarini koʻpincha katta 
mablagʻ evaziga chetdan olib kelamiz. Oʻrik 
koʻchati uchun esa bir dollar ham xarajat 
qilinmaydi. Chunki ularning barchasi 
yurtimizda yetishtiriladi. Natijada niholning 
tannarxi arzon boʻladi. Keyingi megaloyiha 
oʻrikni qayta ishlash texnologiyasini yoʻlga 
qoʻyish boʻladi. Oʻrik qoqisini sharbatga 
aylantirib, konservalab saqlash va sotish 
texnologiyasini yoʻlga qoʻyish ham mumkin. 
Turli usulda quritilgan danakli-danaksiz 
qoqilardan naviga qarab, chiroyli mahsulotlar 
tayyorlashni oʻrganish kerak.

Buvimning aytishicha, bir vaqtlar oʻrik 
danagi magʻzini kuydirib surma tayyorlashgan 
ekan. Danagidan yuz terisiga mos sut 
tayyorlash ustida izlanish uchun farmatsevt 
va kosmetologlarni qanchadan qancha 
yangi usullar kutib turibdi. Samarqand, 
Buxoro shoʻrdanaklari ming yillardan beri 
bozorlarimizda sotib kelinmoqda. Fargʻona, 
Namangan, Andijon yoki yana boshqa viloyatlar 
shoʻrdanagini tayyorlash va bozorlarga, imkoni 
boʻlsa, xorijga chiqarish vaqti yetmadimi?

Oʻrikni faqat katta plantatsiyalarda emas, 
toʻrt-besh sotixli tomorqada ham eksa boʻladi. 
Bu maydonning sharqdan janubga qaragan 
tomoniga oʻrikning turli navlaridan 3-4 tupdan 
ekish bilan kishi oʻz oilasini shirin meva bilan 
taʼminlashi mumkin.

Xullas, bundan buyon suv hajmi 
koʻpaymaydi, aksincha, kamayib boradi. 
Shunday ekan, kam suv talab qiladigan, 
iqlimimizga moslashgan va daromad 
keltiruvchi oʻsimliklarni tanlab ekishimiz 
kerak. Mamlakatda oʻrikzorlar tashkil qilish 
orqali minglab gektar maydonlardan olinadigan 
daromadni bir necha barobar oshirish imkoniyati 
mavjud.

O‘RIK PLANTATSIYALARI – 
KATTA DAROMAD MANBAI

Soʻnggi yillardagi iqlim oʻzgarishi inson va jamiyat uchun katta 
geoiqtisodiy tahdidga aylanib bormoqda. Global isish va sovish 
oqibatida chuchuk suv tanqisligi, qurgʻoqchilik, tuproqning 
choʻllanishi hamda shoʻrlanishi, ekinlar hosildorligi kamayishi, 
toshqinlar, toʻfonlar yuzaga kelishi kabi salbiy holatlar kuzatilyapti. 
Bular, oʻz navbatida, oziq-ovqat yetishmovchiligi, yonilgʻi-energetika 
taqchilligi, suv va boshqa hayotiy resurslardan foydalanish hamda 
oziq-ovqat xavfsizligi muammolarini keltirib chiqarmoqda.

boʻyicha oliy taʼlim olmoqchi ekanini bildirdi. 
Bundan ota-onasi ajablandi va uning dalaga 
chiqib, oʻsimliklarni kuzatishi shunchaki 
qiziqish emasligini bildi. Shunday boʻlsa-da, 
kattalar boshqa yoʻnalishlarda oʻqish haqida 
takliflar berib koʻrdi. Foydasi boʻlmadi. Qiz 
ahdidan qaytmadi. Oʻsha vaqtdagi Qarshi 
muhandislik iqtisodiyot institutining qishloq 
xoʻjaligi mahsulotlarini saqlash va dastlabki 
ishlash texnologiyasi yoʻnalishiga hujjat 
topshirdi. Yoshligidan tirishqoq, bilimga 
intiluvchan qiz oliygoh imtihonlaridan 
muvaffaqiyatli oʻtib, davlat granti asosida 
oʻqishga qabul qilindi. Uning uchun yetarli 
bilim olishga katta imkoniyatlar eshigi ochildi. 
Ustozlari ortidan ergashib, fanlarni mukammal 
oʻzlashtira boshladi. Ayniqsa, yangi navlarni 
yaratib, qishloq xoʻjaligi maydonlarida sinab 
koʻrishga astoydil kirishdi. Bu istak uni yanada 
chuqur ilm olishga undadi. Setora asosiy vaqtini 
kutubxonada oʻtkazib, koʻplab adabiyotlarni 
oʻqib chiqdi. Tajribali oʻqituvchilarning 
maslahatlarini oldi. Izlanishlardan bir zum 
boʻlsa-da, ortga chekinmadi.

Bakalavriatni bitirgach, boshlagan ishini 
davom ettirish uchun magistraturaga davlat 

granti asosida oʻqishga kirdi. Endi ilmiy ish 
bilan shugʻullanishi uchun yanada qulay edi. U 
bugun ham ustozi M.Abduazimov rahbarligida 
“Soyani ildizidan tashqari oziqlantirishning 
oʻsishi va rivojlanishi hamda dukkaklarning 
chatnab toʻkilishiga taʼsiri” mavzusida ilmiy 
izlanish olib bormoqda. Bundan tashqari, 
yosh olimlar oʻrtasida oʻtkaziladigan qator 
tanlovlarda faxrli oʻrinlarni egallab kelmoqda. 
Jumladan, 2021-yili Toshkent shahrida 
oʻtkazilgan “Oʻzbekiston uchun 100 gʻoya” 
tanlovida “Soya donidan oqsilga boy tofu 
mahsulotini olish” loyihasi bilan ishtirok etib, 
gʻolib boʻldi. Shuningdek, shu yili oliygohda 
“Eng yaxshi magistr” nominatsiyasiga ham 
munosib koʻrildi. 2022-yilda “Mirzo Ulugʻbek 
vorislari” tanlovida maxsus sertifikat oldi. Shu 
bilan birga, Yoshlar akademiyasi tomonidan 
tashkil etilgan “Boʻlajak olim” tanlovi doirasida 
eʼlon qilingan startap loyihalar bosqichining 
ikkinchi mavsumida oʻz loyihasi bilan ishtirok 

etib, 1-oʻringa loyiq deb topildi. Loyihani 
moliyalashtirish uchun 380 million soʻm 
ajratildi. Bundan tashqari, intiluvchan qiz 
“Ixtirochi ayol”, “Yosh olimlar” kabi qator 
tanlovlarda ishtirok etib, munosib oʻringa 
sazovor boʻlib kelmoqda.

— Kasbi asosan qishloq xoʻjaligiga 
ixtisoslashgan tumanlardan, — deydi Setora 
Hodiyeva. — Qashqadaryo iqlimiga mos 
soya oʻsimligining yangi navi yaratilgach, uni 
dalamizda ekib, koʻpaytira boshladik. Bosh
qa dalalarda ham ekiladigan boʻldi. Ayni 
paytgacha vohamizda soya deyarli ekilmagan. 
Shu bois, koʻpchilik bunga unchalik xohish 
bildirmadi. Bizning yerimizda har yili 
yetishtirilmoqda. Hozir uni qayta ishlashni ham 
yoʻlga qoʻyganmiz.

Yirik loyiha asosida ishlayotgan yosh olima 
tadqiqotini yil sayin boyitib bordi. Natijada uni 
amalga oshirish qolgandi, xolos. “Yosh olim” 
tanlovining ikkinchi mavsumida gʻoliblikni 
qoʻlga kiritgani Setoraning yangi sexni 
ochishiga sabab boʻldi.

— Ayni paytda Qarshi davlat texnika 
universiteti hududida qishloq sharoitida 
yetishtirilgan soya donidan tofu ishlab chiqara 
boshladik, — deydi Setora. — Loyihamiz 
moliyalashtirilgach, xorijdan zamonaviy 
uskunalar xarid qilib keldik. Oʻzimizda 
yetishtirilgan soya donini seximizda qayta 
ishlab, sotuvga chiqaryapmiz. Hozir sexda 
besh talabani ish bilan taʼminladik. Talabga 
qarab mahsulot ishlab chiqaryapmiz. Biroq 
viloyatimizda bunga qiziquvchilar kam. Toʻgʻri, 
tofu koʻpchilik uchun notanish. Aslida, inson 
salomatligi uchun foydali mahsulot. Faqat 
aholini bunga koʻniktirish lozim.

Ochigʻi, voha aholisi orasida toʻgʻri 
ovqatlanishga eʼtibor juda past. Shu bois, 
yuqumli boʻlmagan turli kasalliklar koʻp 
uchraydi. Ayniqsa, yurak-qon tomir xastaliklari, 
qandli diabetdan aziyat chekuvchilar ham kam 
emas. Buning oldini olish, toʻgʻri ovqatlanishga 

rioya qilish uchun kerakli oziq-ovqatlar 
targʻibotini koʻpaytirish lozim. Aksariyat 
yurtdoshlarimiz qaysi vaqtda nimani isteʼmol 
qilish haqida toʻlaqonli tushunchaga ega emas. 
Misol uchun, erta tongdanoq toʻy-maʼrakalarda 
organizmga kuchlilik qiladigan taomlarni 
tanovul qilish urfga kirgan. Bu bir-ikki marta 
emas, balki muntazamligi bois, asta-sekin turli 
dardlarni keltirib chiqarishi tabiiy.

Bugun odamlarning turmushi farovonlashdi. 
Shunday ekan, sogʻlom turmush tarziga amal 
qilib, uzoq umr koʻrishga intilish kerak. Eʼtibor 
bersak, koʻpgina davlatlarning aholisi asosan, 
tartibli isteʼmolga jiddiy qaraydi. Natijada, 
doim sogʻlom yuradi. Uzoq umr koʻrish indeksi 
ham ancha yuqori.

Yosh olimaning fikricha, tofu qator 
davlatlarda sevib isteʼmol qilinadi. Xususan, 
bu pishloq Yaponiya va Xitoyda juda mashhur 
yeguliklardan boʻlib, millionlab odamlar 
uchun asosiy oqsil manbai boʻlib xizmat 
qiladi. Shuning uchun u “suyaksiz goʻsht” 
deb atalar ekan. Tofu kam uglevodga egaligi 
va organizmga oson soʻrilishi bilan bolalar va 

kattalar uchun qimmatbaho oziq-ovqat hisob
lanadi.

Setora kelgusida tofu ishlab chiqarish 
tarmogʻini kengaytirishni rejalashtirmoqda. 
Jumladan, Qarshi shahrida “suyaksiz goʻsht” 
sotiladigan oshxona faoliyatini yoʻlga 
qoʻyishni niyat qilgan. Bugun Qarshi davlat 
universiteti tayanch doktoranti boʻlgan Setora 
Hodiyevaning katta orzusi odamlarni toʻgʻri 
ovqatlanishga qiziqtirishdir. Shu maqsadda u 
bor imkoniyatini ishga solyapti.

Olimaning izlanishlari munosib taqdirlandi. 
Xususan, davlatimiz rahbarining joriy yil 
28-iyundagi “Yoshlar kuni munosabati bilan 
yurtimizning faol va tashabbuskor yosh 
avlod vakillaridan bir guruhini mukofotlash 
toʻgʻrisida”gi farmoniga koʻra, Setora 
Hodiyeva “Kelajak bunyodkori” medali bilan 
mukofotlandi. Bu yuksak eʼtirof olimaning 
ishga masʼuliyatini oshirish bilan birga, unga 
katta kuch-quvvat baxsh etadi.

Akbar RAHMONOV,
“Yangi Oʻzbekiston” muxbiri

YoSh OLIMA “SUYAKSIZ GO‘SHT” ISHLAB CHIQARMOQDA
Setora 6-sinfda oʻqib yurgan kezlaridayoq ayrim ilmiy yangiliklar 

haqida jiddiy mulohaza yuritar, ularni bolalarcha aqli bilan hisoblar, 
ammo yechimini topa olmasdi. Otasi katta fermer boʻlgani bois, uning 

oldiga — dalaga koʻp borardi. Har safar ekin maydonlariga borganida 
yana xayolga berilib: “Nega dadam yerga paxta va gʻalladan boshqa 

narsa ekmaydi? Yoki boshqa narsa ekishga koʻp mehnat qilish kerakmi? 
Balki boshqa fermerlar faqat shu tarzda ishlagani uchun dadam ham 
qolganlar qatorida boʻlishni xohlar? Yo kattalar boshqa oʻsimliklarni 

ekishni bilmasmikan?” deb oʻylardi.

Azizjon ABDAZIMOV, 
“Profi University” universitetining 

ilmiy ishlar va innovatsiyalar boʻyicha 
prorektori, dotsent

oʻtkazadi. Umuman olganda, bu sport maktabi 
gimnastikachilar uchun respublikada yagona 
oʻquv-mashgʻulot bazasiga aylandi.

Maktab 1-11-sinflardagi 168 nafar 
oʻquvchiga moʻljallangan. Bugungi kunda 
154 oʻgʻil-qiz mahoratini oshirmoqda. 
Ularga ikkita xorijiy til ham oʻrgatiladi. 
Chusovitina izdoshlari shu yilning oʻzida 
sport gimnastikasi va badiiy gimnastika 
boʻyicha xalqaro musobaqalarda 25 ta 
oltin, 33 ta kumush va 24 ta bronza medalni 
qoʻlga kiritdi. Respublika miqyosidagi 
bellashuvlarda ham yetakchilar safida. 
Darvoqe, muassasa turli darajadagi 
musobaqalarni oʻzida qabul qilishi koʻzda 
tutilgan. Mutasaddilarning taʼkidlashicha, 
yaqin kunlar ichida bu yerda Toshkent shahri 
birinchiligi oʻtkaziladi.

— Yaqinlashib kelayotgan musobaqalarga 
qizgʻin hozirlik koʻryapmiz. Badiiy gimnas
tikaning yakkaxon va guruh bahslaridagi 
chiqishlar ustida ustozlarimiz bilan 
ishlayapmiz, — deydi shu maktabning 
9-sinf oʻquvchisi, Oʻzbekiston chempioni, 
sport ustaligiga nomzod Lola Tohirova. — 
Ustozimiz Oksana Chusovitinaning shaxsan 
oʻzi jarayonlarni nazorat qilib boradi. Uning 
biz bilan yonma-yon mashq qilishi oʻziga xos 
yuqori kayfiyat va ishonch bagʻishlaydi. Biz, 
oʻquvchilar hammamiz bir kun kelib, murab
biyimiz kabi jahon darajasidagi atlet boʻlishni 
maqsad qilganmiz.

Bu yoʻlda zamonaviy uslub va metodlar ham 
joriy etilayotganini taʼkidlash oʻrinli. Jumladan, 
Sport vazirligi hamkorligida Jismoniy 
tarbiya va sport ilmiy-tadqiqotlar instituti 
xodimlari tomonidan Oksana Chusovitina 

Yurtimizda oliy taʼlim sohasidagi 
islohotlarning ahamiyati va zarurligini 
tasdiqlovchi bir necha dalillar bor. Ularning 
birinchisi  mamlakatimizda bozor islohotlarining 
yangi pallaga koʻtarilishi oliy taʼlim tizimini 
jiddiy qayta qurishni taqozo etayotgani boʻlsa, 
ikkinchisi soʻnggi sakkiz yilda oliy taʼlimning 
tuzilmasi, ish uslubi oʻzgarib, talab ortishida 
namoyon boʻladi.

Hozir nafaqat yangi bilimlarni amaliyotda 
qoʻllay oladigan, balki muayyan sohadagi 
innovatsion imkoniyatlar koʻlamini 
tushunadigan mutaxassislarga talab yuqori. 
Zero, ular iqtisodiy va ishlab chiqarish 
masalalarini malakali hal etish bilan birga, 
yuqori tahliliy mahorat talab qiladigan toʻgʻri 
qarorlar qabul qila olishi ham zarur.

Uchinchi omil — Oʻzbekistonning 
zamonaviy sanoat dunyosiga qoʻshilishi 
mehnat bozorining tez oʻzgaruvchan 
ehtiyojlariga moslasha oladigan oliy taʼlim 
tizimini yaratish zarurligida namoyon boʻladi. 
Bu, oʻz navbatida, oliy taʼlim muassasalarini 
rivojlantirish va raqobatni kuchaytirishni talab 

etadi. OTMlarning sifatli taʼlim xizmatlari 
koʻrsatishiga xizmat qiladi.

Bugun respublikamizda oliy taʼlim tizimi 
qamrovini kengaytirish hamda muqobil 
taʼlim-tarbiya infratuzilmasini shakllantirishda 
xususiy taʼlim muassasalarining roli va oʻrni 
ortib bormoqda. Soʻnggi besh yil davomida 
tizimni isloh qilishning huquqiy-meʼyoriy 
asoslari yaratildi va yaratilmoqda. “Taʼlim 
toʻgʻrisida”gi qonun, Prezidentimizning 2024-
yil 22-noyabrdagi “Taʼlim sohasida xususiy 
sektor ishtirokini oshirish boʻyicha qoʻshimcha 
chora-tadbirlar toʻgʻrisida”gi qarorida 
sohada raqobat muhitini yanada rivojlantirish 
paradigmasini aniq koʻrish mumkin.

Mazkur huquqiy-meʼyoriy hujjatlar xorijiy 
tajribani chuqur oʻrganish asosida milliy taʼlim 
tizimini xalqaro standartlarga moslashtirish, 
taʼlim sifatini yaxshilash, bunga toʻsqinlik 
qilayotgan omillarni bartaraf etishni maqsad 
qilgan.

Albatta, dastlabki davrda xususiy 
universitetlar davlat universitetiga kirish uchun 
tanlovdan oʻta olmagan abituriyentlar uchun 

muqobil variant vazifasini bajargan edi. Lekin 
oliy taʼlim sohasidagi soʻnggi besh yildagi 
taraqqiyot tendensiyalarini tahlil qiladigan 
boʻlsak, xususiy oliy taʼlim muassasalarining 
qator afzal jihatlari yildan yilga yorqin namoyon 
boʻlib bormoqda.

Xususiy universitetlar, avvalo, xorijga 
oʻqishga ketish oqimini kamaytirdi. Ikkinchidan, 
taʼlim bozorida sogʻlom raqobat muhitini 
yuzaga keltirdi. Albatta, xususiy oliy taʼlim 
muassasasi oʻz obroʻsi va imijini oshirishdan 
manfaatdor. Ular uchun bitiruvchilarning 
jamiyatda va mehnat bozorida oʻz oʻrnini 
topishi bosh koʻrsatkich hisoblanadi. Shuning 
uchun xususiy oliy taʼlim muassasalari oʻquv 
jarayoniga yuqori malakali oʻqituvchilarni jalb 
qilishga alohida ustuvorlik beryapti.

Ayni paytda xususiy universitetda oʻqish 
jiddiy afzalliklarga egaligi bilan ajralib turibdi. 
Avvalo, xususiy universitetlar zamon talablariga 
moslashuvchan, jamiyat ehtiyojlariga koʻproq 
eʼtibor beradi, mehnat bozorining oʻzgaruvchan 
talablariga tezroq javob qaytaradi va innovatsion 
qarorlar qabul qiladi. Boshqacha aytganda, 
taʼlimni giperkonservativ qiladigan qatʼiylikka 
ega emas.

Albatta, abituriyentlar uchun oʻqish narxi 
ham muhim rol oʻynaydi. Dastlab jamoatchilik 
orasida xususiy oliy taʼlim muassasalarida 
shartnoma puli miqdori balandligi haqida 
gapirilar edi. Lekin hozir shartnoma narxi 
balandligi emas, balki shartnoma toʻlovi va 
oʻqitish sifati nisbati taqqoslab borilmoqda.

Qonuniy jihatdan nodavlat va davlat 
universitetlari deyarli bir xil maqomga ega. 
Chunki ular teng shartlar asosida litsenziya va 
akkreditatsiya oladi. Lekin xususiy oliy taʼlim 
muassasalari davlat universitetlaridan farqli 
oʻlaroq, oʻqitish usullarini tanlashda koʻproq 
erkinlikka ega. Ular harakatchan va sohadagi 
oʻzgarishlarga tezda moslasha oladi hamda 
oʻz amaliyotlaridan foydalangan holda oʻquv 
jarayonini tashkil etadi.

Tadqiqotlar jahon hamjamiyatida 
globallashuv davrida xususiy oliy taʼlim 
muassasalari xizmatlariga talab dinamik 

RAQOBAT VA IMKONIYAT
Bu oliy taʼlim rivojida muhim omil

Taʼlim va tarbiya 
mamlakatimizda amalga 
oshirilayotgan islohotlarning 
asosiy yoʻnalishlaridan biri 
hisoblanadi. Binobarin, 
yaxshi taʼlim va tarbiya 
koʻrgan avlod kelajagimiz 
kafolatidir. Asosiysi, 
yurtimizda bugun 
koʻrilayotgan aniq chora 
va tashabbuslar ertangi 
kunimizga poydevor 
vazifasini oʻtamoqda. Bu 
haqda kecha Prezidentimiz 
boshchiligida maktabgacha 
va maktab taʼlimi 
sohasidagi islohotlar 

ijrosi va kelgusidagi ustuvor 
vazifalar yuzasidan oʻtkazilgan 
videoselektor yigʻilishida ham 
alohida qayd etilib, istiqbolda 
qilinishi lozim boʻlgan koʻplab 
yumushlar belgilab olindi.

nomidagi gimnastikaga ixtisoslashtirilgan 
sport maktabida ilmiy tadqiqot ishlari 
oʻtkazildi. Kompyuterlashtirilgan dastur 
yordamida oʻquvchi sportchilarning 
psixologik tayyorgarlik holatini aniqlash 
va sport musobaqalarida yuqori natijalarga 
erishish imkoniyatini ilmiy jihatdan oʻrganish 
maqsadida hayajon darajasi hamda reaksiya 
tezligini aniqlashga oid metodikalar asosida 
tadqiqot olib borildi.

Dars va mashgʻulotlar ikki smenada tashkil 
etilgan boʻlib, oʻquvchilar aniq kun tartibi 
asosida harakatlanadi. Yaʼni boshlangʻich 
sinflar uchun mashgʻulotlar oʻtkazilayotganda 
yuqori sinflar oʻquv xonalarida boʻladi yoki 
aksincha. Shuningdek, har kuni besh mahal 
bepul ovqat bilan taʼminlanib, ularning oʻz 
vaqtida va toʻgʻri taomlanishi tarbiyachilar 
tomonidan nazorat qilinadi.

— Bizda sport faoliyati bilan birga taʼlim-
tarbiya jarayoni ham olib boriladi. Bu boʻyicha 
oʻquv reja asosida oʻquvchi sportchilarning 
kun tartibi tuzilgan va unga qatʼiy amal 
qilinadi, — deydi maktab direktorining sport 
ishlari boʻyicha oʻrinbosari  Sherzod Tojiyev. 
— Shuningdek, sport maktabida 9 oʻqituvchi 

xodim faoliyat yuritib kelmoqda, ulardan 1 
nafari oliy toifali, 2 nafari birinchi toifali, 1 
nafari esa ikkinchi toifalidir. Bundan tashqari, 
oʻquv yili davomida sport maktabi oʻquvchilari 
turli musobaqalar va oʻquv-mashgʻulot 
yigʻinlarida ishtirok etishi natijasida qoldirilgan 
darslarni qayta oʻzlashtirish soatlari orqali 
ularning bilim va koʻnikmalari mustahkamlab 
borilmoqda.

Shu oʻrinda yana bir jihatga toʻxtalib 
oʻtish lozim. Bu kabi ixtisoslashtirilgan sport 
maktablarini tashkil etishdan muddao yangi 
chempionlarni yetishtirib berishgina emas. 
Uning jamiyat ijtimoiy, madaniy hayotidagi 
bir qarashda koʻzga tashlanmaydigan, ammo 
muhim oʻrni xususida ham toʻxtalib oʻtish 
lozim. Oʻzbekistonda gimnastika maktabining 
tashkil etilishi keng maʼnodagi ijtimoiy hodisa 
sifatida qaralmoqda. Chunki bugun bu maskan 
zimmasiga yuklatilgan vazifalar yosh avlodni 
jismonan chiniqtirishdan tortib, maʼnaviy-ruhiy 
kamolot sari yetaklashgacha boʻlgan keng 
ufqlarni oʻz ichiga oladi.

Avvalo, zamonaviy moddiy-texnik baza 
yaratish masalasi. Buni yangicha tafakkur 
tarzi, dunyo bilan hamqadamlikni ifodalovchi 
timsol deyish mumkin. Zotan, xalqaro talab 
va standartlarga javob beradigan inshoot va 
jihozlar bizning jahon bilan teng boʻylasha 

Oksana Chusovitina nomidagi gimnastikaga 
ixtisoslashtirilgan sport maktabi faoliyatiga nazar

olish imkoniyatiga egaligimizni bildiradi. 
Oʻzbekistonda ham yosh gimnastlar 
xuddi Tokio, Parij yoki Nyu-Yorkdagi 
sportchilardek sharoitda mashq qilyaptimi, 
demak, ular oʻz oldiga xuddi shunday 
yuksak marralarni qoʻyishga haqli. Bu esa 
xalqning orzu-havasini amaliy haqiqatga 
aylantirishning muhim bosqichidir. Shu 
jihatdan qaraganda, xalqaro musobaqalarda 
— Olimpiya va Osiyo oʻyinlarida, jahon 
va Osiyo chempionatlarida bayrogʻimizni 
baland koʻtarishga qodir sportchilarni 
tayyorlash milliy gʻurur ifodasi oʻlaroq, 
xalqimizning dunyo oldida oʻz soʻzini ayta 
olish qudratini anglatadi. Bu butun jamiyatga 
“Biz ham qodirmiz” degan ruhni singdirishga 
xizmat qilib, jamiyatdagi umumiy ruhiy 
muhitni ham sogʻlomlashtiradi: kuchli 
sportchi ortidan kuchli avlod ergashadi. 
Bunga barchamiz bevosita Oʻzbekiston 
Respublikasida xizmat koʻrsatgan sport 
ustozi, “Oʻzbekiston iftixori” faxriy unvoni 
sohibasi Oksana Chusovitina hayoti misolida 
amin boʻlganmiz.

Oʻquv-mashgʻulot jarayoniga eng 
yangi ilmiy-uslubiy texnologiyalarni joriy 
etish — bugungi dunyo talabi. Ilm-fan va 
texnika taraqqiyoti sportni mutlaqo yangi 
bosqichga olib chiqmoqda. Tahliliy dasturlar, 
biotexnologik kuzatuvlar, individual 
yuklama grafiklari — bularning barchasi 
ham  jismoniy, ham aql va tafakkur bilan 
kurashishga oʻrgatadi. Xorijiy maktab va klub
lar bilan hamkorlik esa bizni keng dunyo bilan 
bogʻlaydi. Sport bu yerda diplomatiyaning 
bir shakliga aylanadi: bir tomondan — bilim 
va tajriba almashish, ikkinchi tomondan — 
millatlar oʻrtasidagi doʻstlikni mustahkamlash. 
Bugungi globallashuv davrida sport zallarida 
yuz beradigan hamkorlik koʻpincha siyosiy 
minbarlardagi nutqlardan ham kuchliroq taʼsir 
koʻrsatishi mumkin.

Xullas, gimnastika maktabi zimmasiga 
yuklatilgan vazifalar bir qarashda sport sohasi 
doirasida boʻlib koʻrinsa-da, aslida, ular 
jamiyatimizning ijtimoiy-siyosiy va maʼnaviy 
kelajagini belgilab beruvchi tamoyillarga 
aylanmoqda. Bu maktab kuchli avlod, ezgu 
orzu-intilishlar va mustaqil fikrlash maskani 
sifatida oʻz hayotiy missiyasini ado etadi. 
Chunki unda tarbiyalangan har bir yosh sportchi 
ertaga nafaqat jahon arenalarida, balki hayot
ning eng murakkab maydonlarida ham gʻalaba 
qozonishga qodir avlod boʻlib yetishadi.

Asliddin ABDURAZZOQOV,
“Yangi Oʻzbekiston” muxbiri

“BIZ HAM QODIRMIZ”

Sportimiz fidoyilari

Bugun nomi Ginnessning rekordlar 
kitobidan oʻrin olgan, sakkiz karra Olimpiya 
oʻyinlari ishtirokchisi, afsonaviy sportchi 
Oksana Chusovitina nomida tashkil etilgan 
sport maktabida tahsil olayotgan millatimiz 
farzandlari uchun bu shunchaki xomxayol 
emas, allaqachon kundalik turmush tarziga 
aylanib ulgurgan. Prezidentimizning 
“Oksana Chusovitina nomidagi gimnastikaga 
ixtisoslashtirilgan sport maktabini tashkil etish 
chora-tadbirlari toʻgʻrisida”gi qarori asosida 
ochilib, zamonaviy kompleksda oʻtgan yildan 
eʼtiboran faoliyat yuritayotgan muassasa yangi 
oʻquv yili uchun ham oʻquvchilar qabul qilib, 
dars va mashgʻulotlarni faol tarzda boshlab 
yuborgan.

Oksana Chusovitina nomi oʻzbek sporti 
tarixida alohida sahifa. U oʻz faoliyati misolida 
inson irodasining qanday yengilmas kuchga 
egaligini butun dunyoga koʻrsatdi. Shu orqali 
ismi rekordlaru aql bovar qilmas natijalar bilan 
birga tilga olinadigan boʻldi, ammo bundan-
da muhimroq narsa: u yoshlar uchun hayotiy 
darsga, mehnat va sabr timsoliga aylandi. 
Endi esa uning nomi bilan atalgan maktabda 
yuzlab bolalar Chusovitinaning izidan borishga 
chogʻlangan. Gimnastika bu yerda jismoniy 
mashqlardan koʻra koʻproq maʼno kasb etadi, 
u butun jamiyat uchun sogʻlomlik, intizom va 
kuch ramzi, millat ruhini mustahkamlash yoʻli 
sifatida qaralmoqda.

Bevosita davlatimiz rahbarining tashrifi, 
yaratilgan sharoitlar, yuqori malakali 
murabbiylar — bularning barchasi oddiy sport 
infratuzilmasi qurilishigina emas, yurt ertasi 

uchun qilingan katta sarmoya hamdir. Shu 
sabab muhokamalarda bolalar bogʻchasidan 
boshlab gimnastikani joriy etish, har bir 
hududda maktablar ochish masalasi koʻtarilgan 
edi. Buning zamirida teranroq maqsad-
muddao mavjud: sogʻlom bola — sogʻlom 
jamiyat, sogʻlom jamiyat esa taraqqiyot 
kafolati demakdir. Ayni maqsadda bolalar-
oʻsmirlar sport maktablari, ixtisoslashtirilgan 
internatlar, oliy sport mahorati maktablari 
bilan hamkorlik — uzluksiz tizim yaratilgan. 
Jumladan, maktabgacha taʼlim tashkilotlari 
tarbiyalanuvchilari oʻrtasida “Gimnastikaga 
ilk qadam” musobaqalari oʻtkazilib, 
gʻoliblikni qoʻlga kiritgan qatnashchilar 
Oksana Chusovitina nomidagi gimnastikaga 
ixtisoslashtirilgan sport maktabiga imtihonsiz, 
imtiyoz asosida qabul qilindi. Umuman, joriy 
yil 218 talabgor orasidan saralab olingan 24 

bola 1-sinfda oʻqishni mazkur dargohda bosh
laydigan boʻldi.

Muassasa milliy terma jamoalar uchun 
xalqaro darajadagi sportchilarni tayyorlash, 
yuqori malakali murabbiy va mutaxassislarni 
jalb etib, oʻquv-mashgʻulot jarayonini xalqaro 
standartlar darajasida tashkil qilish, murabbiylar 
va gimnastikachilar mahoratini muntazam 
oshirib borishga yoʻnaltirilgan. Buning uchun 
uch qavatli zamonaviy binoda barcha sharoitlar 
yaratilgan. Birinchi qavatda asosiy zal va 
mashgʻulotlar zali, trenajyor maydonchasi, 
tibbiyot xonasi va oshxona joylashgan. Tepa 
qavatlardan 70 oʻrinli yotoqxona, mehmonxona, 
informatika va maʼnaviyat xonalari oʻrin 
olgan. Maktab Germaniyadan keltirilgan sport 
anjomlari va jihozlari bilan taʼminlangan. 
Muhimi shundaki, gimnastikachi yoshlar bir 
joyning oʻzida yashab, taʼlim olib, mashgʻulotlar 

ravishda oshganini koʻrsatmoqda. Shuning
dek, xususiy oliy taʼlim muassasalarida 
odatda taklif qilinadigan shaxsiylashtirilgan 
oʻquv muhitining afzalliklari tobora ortib 
bormoqda. Ushbu tendensiya xususiy taʼlim 
umumiy tizimning tobora ajralmas qismiga 
aylanib borayotgan yangi Oʻzbekiston taʼlim 
muhitining oʻzgarishini koʻrsatadi.

Xususiy oliy taʼlim muassasalari 
faoliyati taraqqiyotining yuqorida keltirilgan 
tendensiyalarining amaldagi holatini Toshkent 
shahrida joylashgan “Profi University” misolida 
ham koʻrib chiqish mumkin.

Mazkur oliy taʼlim muassasasi nizomida 
“Profi University”ning asosiy maqsadi taʼlim 
orqali har tomonlama tanqidiy fikrlaydigan, 
oʻz bilimi va salohiyati bilan oʻzining 
va atrofdagilarining hayotini yaxshilay 
oladigan kadrlarni tayyorlashdir deb aniq 
belgilab qoʻyilgan. Har qanday oliy taʼlim 
muassasasining jozibadorligi uning ilmiy 
salohiyati bilan belgilanadi, albatta. “Profi 
University”ning ilmiy salohiyat darajasi juda 
yuqori, hozir 100 dan ortiq professor-oʻqituvchi 
faoliyat koʻrsatmoqda. Ularning  1 nafari 
akademik, 5 nafari fan doktori (DSc), 29 nafar 
fan nomzodi (PhD) hamda 1 nafari xorijiy 

professor-oʻqituvchi. 2024/2025-oʻquv yilida 
kunduzgi, kechki (smenali), sirtqi (maxsus 
sirtqi) taʼlim shakllarida bakalavriat bosqichida 
13 ta yoʻnalishda 6444 talaba tahsil oldi. 
Ulardan 882 nafari kunduzgi taʼlim, 103 nafari 
kechki taʼlim va 5459 nafari sirtqi taʼlimda 
oʻqidi.

Universitetda oʻquv va ilmiy faoliyatni 
tashkil etish uchun barcha zarur shart-
sharoitlar mavjud. Xususan, psixologiya, 
pedagogika yoʻnalishlari boʻyicha ilmiy 
maktab yaratgan oliy malakali mutaxassislar 
jalb qilingan. 30 dan ziyod professor-oʻqituvchi 
mustaqil izlanuvchi sifatida doktorlik 
dissertatsiyasini tayyorlamoqda. Axborot-

kutubxona markazining umumiy adabiyotlar 
fondi 34 mingdan ziyod nusxani tashkil etadi. 
Markazda, jumladan, 2284 nusxa oʻquv 
qoʻllanmalari, 5318 nusxa darsliklar, 1072 
nusxa ilmiy, minglab badiiy, maʼnaviy-maʼrifiy 
va xorijiy adabiyotlar bor.

Universitetda xalqaro hamkorlikni 
rivojlantirish ustuvor strategik vazifalardan 
biri sifatida belgilangan. Jumladan, Global 
College Malta (Malta Respublikasi) bilan 
yaqindan hamkorlik oʻrnatilgan. Shu oʻrinda 
taʼkidlash joizki, Global College Malta xalqaro 
akkreditatsiyaga ega boʻlib, zamonaviy biznes, 
menejment va marketing sohalarida sifatli 
taʼlim beruvchi oliy oʻquv yurti hisoblanadi. 
Bu hamkorlik “Profi University” ilmiy-
pedagogik jamoasi va talabalarga xorijiy ilgʻor 
tajribalarni oʻzlashtirish va tajriba almashish 
imkonini beradi. Shuningdek, Serbiya poytaxti 
Belgradda joylashgan yirik xususiy universitet 
— Singidunum University bilan ham ikki 
tomonlama hamkorlik oʻrnatilgan mazkur aloqa 
sunʼiy intellekt, AT va muhandislik sohalarida 
kadrlar tayyorlash samaradorligini oshirishga 
xizmat qilmoqda.

Bugungi kunda Oʻzbekistondagi xususiy 
oliy taʼlim muassasalari murakkab pedagogik 
vazifani hal qilishda individual shaxsga 
yoʻnaltirilgan taʼlim muhitini shakllantirishga 
koʻmaklashmoqda. Shu bois, yurtimizdagi 
xususiy oliy taʼlim muassasalari milliy taʼlim 
tizimida oʻziga xos tajriba markazlari vazifasini 
bajaryapti. Ular eng dolzarb va innovatsion 
pedagogik texnika hamda texnologiyalarni 
joriy etish uchun sinov maydonchasi hamdir. 
Ushbu dinamika yanada moslashuvchan oʻquv 
muhitini yaratishga imkon beradi. Bu esa 
yanada yaxlit va individual taʼlim tajribasi 
uchun zarur shart-sharoitlarni yaratadi.

Xulosa qilib aytganda, yangilanayotgan 
Oʻzbekistonda oliy taʼlim sohasidagi islohotlar 
asrlarga arzigulik mazmun va samara 
kasb etmoqda. Taʼlimning ishlab chiqarish 
korxonalari va ilmiy-tadqiqot institutlari bilan 
oʻzaro manfaatli hamkorligini yoʻlga qoʻyish, 
oliy taʼlim muassasalarida fan, innovatsiya va 
ilmiy tadqiqotlar natijalarini tijoratlashtirishni 
nazarda tutuvchi “Universitet 3.0” 
konsepsiyasini bosqichma-bosqich joriy etish 
va oliy taʼlim mazmunini sifat jihatidan yangi 
bosqichga koʻtarish ijtimoiy soha va iqtisodiyot 
tarmoqlarining barqaror rivojlanishiga munosib 
hissa qoʻshadigan, mehnat bozorida oʻz oʻrnini 
topa oladigan yuqori malakali kadrlar tayyorlash 
tizimini shakllantirishga xizmat qiladi.

Qadriyat

Viloyat statistika boshqarmasi maʼlumotiga 
koʻra, joriy yilning dastlabki 5 oyida turizm 
sohasidagi xizmatlar eksporti qiymati 2,8 million 
dollarga teng boʻlgan. Bu 2024-yilning mos davri 
bilan taqqoslaganda 9,1 foiz koʻp demakdir.

— Surxon vohasi haqida soʻz ketganda 
muarrixlar, arxeolog va folklorshunos olimlar 
uning oʻtmishi dunyodagi eng qadimgi davlatlar 
tarixi bilan bellasha olishini aytadi, — deydi 
tarix fanlari nomzodi, taniqli arxeolog Toʻxtash 
Annayev. — Bunday salmoqli taʼrif berilishi 
bejiz emas. Voha insoniyat taraqqiyotining eng 
qadimiy beshiklaridan biri boʻlgan. Oʻz davrida 
ilk davlatchilik, shaharsozlik, hunarmandchilik 
va dastlabki sugʻorma dehqonchilik hamda 
ulkan bunyodkorlik ishlari boshlanishida 
poydevor vazifasini oʻtagan Surxon vohasiga 
qiziqmaslikning, uning asrlar osha sayqal topgan 
manzaralaridan zavqlanmaslikning iloji yoʻq.

Haqiqatan, bugun Oʻzbekiston 
jahon sayyohlik bozorida eng jozibador 
mamlakatlardan biriga aylanmoqda. Ayniqsa, 
turizm biznesini kengaytirishga qaratilgan 
eʼtibor tufayli sayyohlik xizmati koʻrsatadigan 
tadbirkorlar safi kengayib boryapti. Natijada 
mehnat bozorining muayyan segmentlarida 
ijobiy oʻzgarishlar kuzatilmoqda. Bu borada 
davlatimiz rahbarining joriy yil 15-maydagi 
“2025-2026-yillarda sayyohlar oqimini keskin 
koʻpaytirish va turistik xizmatlar koʻlamini jadal 

Shu oʻrinda bir savol tugʻiladi: bunday 
tashabbuslarning zamirida qanday maqsad 
mujassam? Harakatlarning mazmuni madaniy 
merosga eʼtibor bilan tasniflansa, unda agar 
madaniy merosning oʻzi yoʻq boʻlsa, qanday 
hodisa yuz beradi? Nimaningdir qadriga yetish 
uchun, avvalo, uning mohiyatini anglash zarur-ku, 
toʻgʻrimi?

Keling, endi tasavvur qilamiz: bir millat oʻz 
madaniy merosini yoʻqotsa, uning eng katta fojiasi 
oʻzligidan ayrilishi boʻladi. Millat tarixiy xotirasiz 
qoladi, maʼnan qashshoqlikka yuz tutadi, ichki 
birdamlik susayadi va kelajak avlodlar oʻzini aslan 
qaysi qadriyatlarga tegishli ekanini eslolmaydi. 
Ildizi nobud boʻlgan daraxt shamol qaysi tarafga 
essa, oʻsha tomonga egilib ketgani kabi madaniy 
merossiz millat ham boshqa madaniyatlar taʼsirida 
qoladi. Madaniy merossiz millatning yoʻnalishsiz 
qolishi tarixda bir necha marta kuzatilgan, chunki 
meros yoʻqotilgan joyda millatning maʼnaviy 
suyagi sinadi.

Masalan, qadimgi Shumer sivilizatsiyasi 
insoniyatga yozuv, arxitektura, irrigatsiya va 
davlatchilik haqida ilk tushunchalarni bergan 
boʻlsa-da, ularning tili, urf-odatlari qumga tushgan 
suvdek yoʻqlikka singib ketdi, xalq sifatida oʻzi 
ham yoʻqoldi. Amerika qitʼasidagi mayya, astek 
va ink sivilizatsiyalarining qismati ham shunday 
kechdi. Ispan konkistadorlari ularning koʻp asrlik 
madaniy boyliklarini, beqiyos ibodatxonalarini 
yoʻq qildi. Natijada bu ulkan xalqlar madaniy 
qudratidan ajralib, faqat tarix sahifalarida qoldi. 
Sovet davrida esa koʻplab xalqlar “bir til, bir 
madaniyat” siyosati taʼsirida oʻz qadriyatlaridan 
uzildi. Sibirdagi yuzlab mahalliy xalqlar tillarini 
unutdi, anʼanalari butunlay soʻndi.

Yer yuzida 6 mingdan ortiq til bor boʻlsa, mavjud 
tillarning yarmida 10 mingdan kam, choraktasida 
esa mingga ham yetmaydigan odamlar guruhi 
gaplashadi. Avstraliya aborigenlari va Amerika 
hindulari tillarining koʻpida soʻzlovchilar 
nisbatan ancha kam. Amazon havzasidagi har bir 
tilda oʻrtacha 150 kishi soʻzlashadi. UNESСO 
maʼlumotlariga koʻra, mana shu 6 mingdan ortiq 
tilning kamida yarmi yoʻqolish arafasida. Demak, 
bu til egalarining madaniy merosi ham xavfda. 
Chukotkadagi mahalliy elatlar, Afrikadagi koʻp 

qavmlar oʻz tillari va anʼanalarini asrab qolmasa, 
yaqin asrlarda ular haqida faqat kitoblarda oʻqish 
mumkin boʻladi.

Shu sababdan madaniy merosni avaylash 
ertangi kunni asramoq demak. Madaniy meros 
oʻtmish bilan bugunni, bugun bilan kelajakni 
bogʻlaydi. Soddaroq tushuntiray: agar yozma 
manbalar, meʼmoriy yodgorliklar, sanʼat asarlari 
va turli nomoddiy maʼnaviy meroslarimiz 
bizga qadar yetib kelmaganida edi, biz nafaqat 
ajdodlarimizning qanchalik aqlli, buyuk va 
taraqqiyparvar boʻlganini toʻliq anglay olmas edik, 
balki oʻzimiz-da hozirgidek taraqqiy topmasdik.

Abu Rayhon Beruniyni olaylik. Uning qomusiy 
bilimga ega alloma boʻlganini aynan kitoblari orqali 
bilyapmiz. Shuningdek, Ibn Sinoning tib ilmidagi 
buyuk kashfiyotlari, Mahmud Koshgʻariyning 
tilshunoslikdagi ilmiy merosi, Amir Temur 
davlatidagi siyosiy va harbiy islohotlar haqida 
ham aynan madaniy meros — yozma asarlar, 
tarixiy yodgorliklar va qoʻlyozmalar orqali xabar 
topyapmiz. Samarqanddagi Registon majmuasi, 
Buxorodagi Minorai Kalon, Xivaning Ichanqalʼasi 
yoki Termizdagi buddaviylik davri yodgorliklari 
— bularning har biri bizga muayyan davrning 
hayoti, eʼtiqodi va madaniy darajasidan xabar 
beruvchi tirik hujjatlardir. Shu maʼnoda, madaniy 
meros tarixni faqat rost gapirishga majburlovchi 
yagona guvoh. U kim ekanligimiz, qaysi 
yoʻldan kelayotganimiz va qanday qiymatlarga 
tayanayotganimizni koʻrsatadi.

Muzeylar esa madaniy merosni saqlashda juda 
muhim, lekin ularni yagona yoki qolgan hamma 
narsaning oʻrnini bosadi deb aytish ham toʻgʻri 
boʻlmaydi. Muzeylarning oʻzga muassasalardan 
ajralib turadigan asosiy jihatlari bor: ular 
moddiy obyektlarni mustahkam va nazoratdagi 
muhitda saqlay oladi, namlik, hasharot, nurlanish 
va zararlanishdan himoyalaydi. Qadimgi 
qoʻlyozmalar ranglarining tiklanishini taʼminlaydi, 
metall yoki tosh eksponatlar korroziyasining 
oldini oladi.

Xoʻsh, muzey faqat shuning uchun muhimmi? 
Davlatimiz tomonidan moddiy qoʻllab-
quvvatlovning yolgʻiz sababi shumi? Yoʻq, albatta. 
Birinchidan, muzeylar tadqiqot markazi vazifasini 
oʻtaydi — ular provenansni oʻrganadi, yaʼni A 
predmet qayerdan kelganini aniqlaydi, tarixiy 
kontekstni tiklaydi, yangi ilmiy maʼlumotlar 
yaratadi va shu orqali umumiy tarixiy tasavvurni 
toʻldiradi. Ikkinchidan, muzeylar maktab va 
universitet darslarini boyitadi, ekskursiyalar, ilmiy 
seminarlarga asos boʻladi, bu omil yosh avlodning 
tarixiy va maʼnaviy ongini shakllantirishda hal 
qiluvchi rol oʻynaydi.

Har qanday sarfning oʻzini oqlashi bilan bogʻliq 
savolga kelsak: sarflarning iqtisodiy, ijtimoiy va 
madaniy foydasi koʻp qirrali. Muzeylar sanʼat 
industriyasini qoʻllab-quvvatlaydi. Umuman, 
ular “mafkuraviy magnit” vazifasini bajaradi — 

millat darajasidagi jamoatlarni oʻziga tortib turadi. 
Turizm iqtisodiyoti nuqtayi nazaridan, muzeylar 
sayyoh oqimini oshiradi. Masalan, Luvr yiliga 
9-10 million sayyohni jalb etadi, bu esa Parij 
iqtisodiyotiga milliardlab yevro daromad keltiradi.

Bundan tashqari, muzeylar turizm turlarini 
diversifikatsiya qiladi. Masalan, diniy turizm 
ziyorat obyektlariga, arxeologik turizm qazilma 
yodgorliklariga qiziqish paydo qiladi. Muzeylar 
esa shu turlarni bir makonda uygʻunlashtirib, 
sayyohga qulaylik yaratadi. Shuning uchun 
koʻpincha turagentliklar yoʻnalishni tuzganda 
muzeylarni markazga qoʻyadi. Yana bir 
jihat, muzeylar turizmni mavsumiylikdan 
chiqaradi. Masalan, togʻ-changʻi yoki plyaj 
turizmi muayyan faslga bogʻliq. Muzey esa 
yil davomida sayyoh qabul qiladi. Bu shahar 
iqtisodiyoti uchun ham, mahalliy aholi ish 

oʻrinlari uchun ham barqarorlik yaratadi. 
Shuningdek, muzeylar xalqaro aloqalarni 
oʻrnatish uchun ajoyib vosita, bir davlatning 
oʻziga xos “yumshoq kuchi”. Koʻrgazmalarni 
ayirboshlash, ilmiy hamkorlik va madaniy 
diplomatiya orqali mamlakat obroʻsi oshadi. 
Aytish kerakki, muzeylarga kiritilgan sarf — 
uzoq muddatli investitsiya: u darhol iqtisodiy 
foyda koʻrsatmasligi mumkin, lekin vaqti 
kelib, madaniy turistik brend va bilimlar 
infratuzilmasi sifatida katta qaytim beradi.

Prezidentimiz tomonidan Oʻzbekiston Milliy 
muzeyiga tamal toshi qoʻyilganidan maʼlum 
boʻlmoqdaki, muzeyning ijtimoiy-siyosiy 
ahamiyati ham nihoyatda katta. U davlatning 
madaniy siyosatida muhim oʻrin egallaydi. Jahon 
hamjamiyatiga xalqning boy merosi, qadriyatlari 
va taraqqiyot yoʻli namoyish etiladi. Bugun Milliy 
muzeyning bunyodi uchun boshlangan qadamlar 
Oʻzbekistonning mustaqilligi, oʻz tarixini 
qadrlashi va uni dunyo sahnasida koʻrsatishga 
intilishini bildirmoqda.

Ushbu ulkan koʻlamdagi muzey ertaga 
jamiyatning oʻzini anglashida, siyosiy 
barqarorlikda va milliy gʻoyani shakllantirishda 
muhim muassasa, markaz boʻlib xizmat qiladi. 
Turli qatlamlarni yagona qadriyat atrofida 
jamlashga yordam beradi. Masalan, Oʻzbekiston 
tarixi davlat muzeyiga kirgan odam ming yillik 
tarixiy jarayonlarni koʻrib, oʻzini shu yurtning 
bir boʻlagi sifatida his qiladi. Bu ijtimoiy 
birdamlikni kuchaytiradi.

Muzey, yuqorida taʼkidlab oʻtganimizdek, 
davlatning siyosiy qarashlarini, tarixga 
munosabatini va milliy siyosatdagi ustuvor 
yoʻnalishlarni aks ettiradi. Misol uchun, mus
taqillikdan soʻng ochilgan Qatagʻon qurbonlari 
xotirasi davlat muzeyi bevosita tarixiy adolat 
ramzi sifatida qad rostladi. Bu muzey insoniyatga 
nafaqat oʻtmish xatolarini eslatadi, balki kelajakda 
bunday zulm qaytarilmasligi zarurligini siyosiy 
xabar sifatida ham berib turadi.

Xalqaro tajribaga nazar tashlasak, 
muzeylarning ijtimoiy-siyosiy ahamiyati 
yanada ravshanlashadi. Germaniyadagi Berlin 
devori boʻlaklari saqlanayotgan muzeylar 
nafaqat tarixiy yodgorlik, balki siyosiy xotira 
maskanidir. U yerga kelgan har bir odam 
totalitar tuzumning oqibatlari, Sharq va Gʻarb 
oʻrtasidagi siyosiy qarama-qarshiliklar qanday 
boʻlganini oʻz koʻzi bilan koʻradi. AQSHdagi 
“9/11 Memorial Museum” esa nafaqat dahshatli 
fojiani yodga soladi, balki terrorizmga 
qarshi kurash siyosatining ramziy asosini 
mustahkamlaydi.

Joriy yil 21-avgustda Prezidentimizning 
“Xalqaro zamonaviy sanʼat biyennalesini yuqori 
saviyada oʻtkazish chora-tadbirlari toʻgʻrisida”gi 
qarori qabul qilindi. Endi 2025-yildan har 2 yilda 
1 marta sentyabr-noyabr oylarida Buxoro shahrida 
xalqaro zamonaviy sanʼat biyennalesi oʻtkazib 
boriladi. Birinchi biyennale joriy yil 5-sentabr 
– 20-noyabr kunlari oʻtkazilmoqda. Biyennale 
oʻtkaziladigan 14 ta madaniy meros obyekti 
koʻrgazma va tadbirlar, taʼlim va tadqiqot, ijodiyot 
va ishlab chiqarish jarayonlari uygʻunlashgan 
kreativ klasterga aylantirilmoqda. Dunyoga taniqli 
ijodkor, mutaxassis va oshpazlar ishtirokida keng 
jamoatchilik uchun 10 haftalik ilmiy-maʼrifiy, 
madaniy-koʻngilochar, sayyohlik va gastronomik 
dasturlar tashkil etilyapti.

30 dan ortiq xalqaro ekspert, kurator va 
sanʼatshunos ishtirokida xalqaro akademik 
simpozium oʻtkaziladi. Bularning hammasi 
madaniy meros tushunchasining qiymatini 
anglashga yana bir bor yordam beradi. 
Biyennale nafaqat badiiy tadbir, balki madaniy 
diplomatiyaning kelajagi va Oʻzbekistonning 
kreativ sanoat tarmoqlarini rivojlantirishni 
muhokama qilish maydoniga aylanayotganiga 
ishonch beradi.

Tarixga aylanish tuygʻusi insonni hayratga 
solishi tabiiy, chunki odam oʻzini faqat 
zamonaviy hayot jarayonida emas, balki 
kelajakning xotirasida ham koʻra boshlaydi. 
Bu esa unga ikki xil quvvatni taqdim etadi: 
masʼuliyat va ilhom. Masʼuliyat bugun 
qilayotgan har bir qadamimiz kelajakda 
bizning kimligimizni koʻrsatishini anglashdan 
tugʻiladi. Ilhom esa qilingan ezgu ish, qurilgan 
bino, yozilgan asar abadiyatning bir boʻlagiga 
aylanadi degan ishonchdan kelib chiqadi.

Ayni damda yaratilgan va yaratilayotgan 
obidalar yoki zamonaviy markazlarning ke
yinchalik madaniy meros maqomiga ega boʻlishi 
ularning endi faqat “muzey eksponati” sifatida 
qolishini anglatmaydi. Masalan, Milliy Olimpiya 
shaharchasi yoki Milliy futbol markazi hozir 
sport infratuzilmasi sifatida xizmat qilishga shay 
holatda. Bir necha oʻn, yuz yillardan keyin ularda 
yozilgan rekordlar, gʻalabalar, chempionlar, 
oʻtkazilgan nufuzli musobaqalar tarixga aylanadi 
va bu inshootlar ham ramziy maʼnoda merosga 
doʻnadi. Lekin bu ularning hozirgi funksiyasi — 
sport rivoji va xalqaro hamkorlik markazi sifatidagi 
ahamiyatini yoʻqqa chiqarmaydi. Aksincha, 
kelajakda ularning meros sifatida qadrlanishi 
hozirgi kun vazifalarini yanada masʼuliyatli qiladi. 
Shu maʼnoda, merosga aylanish eskirganlik emas, 
aksincha, barcha saʼy-harakatlarimiz abadiy iz 
qoldirayotganini his qilish, oʻz ishimizga ulkan 
maʼno bagʻishlash demakdir.

Azizbek YUSUPOV,
“Yangi Oʻzbekiston” muxbiri

kengaytirish orqali turizmning iqtisodiyotdagi 
oʻrni va ahamiyatini oshirish chora-tadbirlari 
toʻgʻrisida”gi farmoni ham muhim asos boʻldi.

Unga koʻra, joylashtirish vositalarini 
bosqichma-bosqich rivojlantirish, yirik, oʻrta, 
kichik mehmonxonalar va boshqa turizm 
obyektlarini qurish loyihalarini amalga oshirish, 
tadbirkorlarga oʻz xizmatlarining sifatini yanada 
yaxshilash uchun qoʻshimcha shart-sharoitlar 
yaratish alohida belgilab berilgan. Ayni paytda 
Boysun va Sariosiyo tumanlarida ana shu 
vazifalar ijrosi taʼminlanmoqda. Xususan, ushbu 
ikki tumanning turizm imkoniyati yuqori boʻlgan 
hududlarida apart-otel, kapsula uylar va shu kabi 
joylashtirish vositalaridan iborat zamonaviy 
dam olish maskanlari tashkil etilyapti. 
Maqsad mamlakatimiz iqtisodiyotiga munosib 
hissa qoʻshish orqali xalqimiz farovonligini 
taʼminlashdir.

— Omonxona qishlogʻida 200 xonadon 
mavjud. Ularning barchasi Omonxona 
bulogʻining shifobaxsh suvidan ichib, 
davolanish, tabiat goʻzalligidan bahra olish 
uchun kelgan mehmonlarni qabul qiladi. Yaʼni 
200 xonadonda bir vaqtning oʻzida 1500-2000 

mehmon qoʻnoq boʻlishi mumkin. Kunlik kelib-
ketuvchilar ham hisobga olinsa, bir yilda 120 
mingdan ortiq sayyoh Omonxonaga keladi, — 
deydi tadbirkor Ibrohim Haydarov. — Bundan 
tashqari, qishlogʻimizda 3 ta zamonaviy 
mehmonxona, 20 ta oilaviy mehmon uyi, 2 
ta xostel va 1 ta 160 oʻrinli sogʻlomlashtirish 
sanatoriysi bor. Umumiy ovqatlanish va 
boshqa savdo shoxobchalari mahalliy hamda 
xorijlik sayyohlarga sifatli xizmat koʻrsatyapti. 
Omonxona bir vaqtlar koʻrimsiz, har yili sanoqli 
kishi keladigan joy edi. Hozir moʻjaz shaharcha 
koʻrinishiga kelgan.

Bugun Boysun tumanida 293 oʻrinli 8 ta 
mehmonxona, 131 oʻringa ega 4 ta xostel, 498 oʻrinli 
55 ta mehmon uyi mavjud. Birgina 2024-yilda 
tumanda jami qiymati 20 milliard soʻmga teng 
68 oʻrinli mehmonxona va boshqa shu turdagi 
obyektlar qurilib, foydalanishga topshirilgan. 
Bundan tashqari, 2025-2026-yillarda yana yettita 
mehmonxona barpo etish rejalashtirilgan. Buning 
uchun 48 milliard soʻm yoʻnaltiriladi va 46 ta yangi 
ish oʻrni ochiladi.

Baland togʻlar bagʻrida joylashgan 
Boysunning oʻziga xos tabiati, maftunkor 

manzarasi, yam-yashil archazorlari, turli 
giyohlari va sirli gʻorlari, qariyb 200 metr 
balandlikdan — qoyadan qoyaga urilib 
tushayotgan sharsharalar hech bir sayyohni 
befarq qoldirmaydi. Darvoqe, hudud 
ekoturizm imkoniyatlari bilan ham tobora 
tanilib bormoqda.

2021-yilda Surxon vohasiga 91 ming 894 
xorijlik sayyoh kelgan. 2024-yilda esa vohaga 
keluvchi chet elliklar 701 mingga yetdi. Joriy 
yilning birinchi choragida 60 ga yaqin davlatdan 
147 ming kishi kelgan. Bu oʻtgan yilning mos 
davriga nisbatan sayyohlar soni 2,6 barobar 
ortganini koʻrsatadi.

— Surxondaryo viloyatida ichki turizmni 
rivojlantirishga ham alohida eʼtibor qaratilgani 
bois, vohaga keluvchi mahalliy sayyohlar soni 
yildan yilga ortyapti. Jumladan, 2021-yilda 762 
ming 106 mahalliy sayyohga xizmat koʻrsatilgan. 
Oʻtgan yilga kelib esa, ular soni 1 million 700 
ga yetgan. Joriy yilda 2 million 200 mahalliy 
sayyohga xizmat koʻrsatish rejalashtirilgan, — 
deydi viloyat turizm boshqarmasi boʻlim mudiri 
Shuhrat Ibrohimov.

Turizm rivojlanishi, sayyohlar oqimi 
koʻpayishida mehmonxona xizmati ham 
muhim oʻrin tutadi. Joriy yilda Surxondaryoda 
mehmonxonalar soni 50 taga, oilaviy mehmon 
uylari 148 taga, xostellar 25 taga yetdi. Shu 
tariqa viloyatda sayyohlar uchun jami 5900 
oʻrin tayyorlandi. Har bir mehmonxona 
zamonaviy jihozlar bilan taʼminlanib, eng 
noziktaʼb mijozlarga ham yuqori sifatli xizmat 

koʻrsatish yoʻlga qoʻyilgan. Ushbu yoʻnalishda 
830 kishining bandligi taʼminlangan.

“Oʻzbekiston — 2030” strategiyasi asosida 
tashqi va ichki turizmni rivojlantirish uchun 
keng shart-sharoit yaratilmoqda. 2030-yilga 
qadar xorijlik sayyohlar sonini 15 millionga, 
ichki sayyohlar sonini 25 millionga, ziyorat 
turizmi boʻyicha keladigan turistlar sonini 3 
millionga yetkazish rejalashtirilgan. Shuningdek, 
xususiy investitsiyalarni jalb qilish hisobiga 
mamlakatda 30 ta yirik turizm klasteri tashkil 
etish, mehmonxona oʻrinlari sonini kamida 2 
barobar oshirish, togʻli hududlarda 25 ta dor 
yoʻli tortish, turizm mahallalari sonini 175 
taga yetkazish koʻzda tutilgan. Shu bilan birga, 
sayyohlik xizmatlari eksportini 5 milliard 
dollarga, tibbiyot va taʼlim turizmi eksportini esa 
yiliga 1,5 milliard dollarga yetkazish yuzasidan 
samarali ishlar bajarilmoqda.

Surxondaryoda ziyorat, agro, ekstremal, 
gastronomik turizmni rivojlantirish imkoniyati 
keng. Bugun viloyatda 562 ta madaniy meros 
obyekti davlat roʻyxatiga olingan. Ularning 444 
tasi arxeologik yodgorlik, 32 tasi islom ziyorat 
turizmi va 8 tasi buddizm inshootlaridir.

Surxon vohasida tabiati goʻzal, dilga xush 
yoqadigan maskanlar koʻp. Keyingi yillarda ana 
shu maftunkor togʻ qishloqlari infratuzilmasi 
ham tubdan yaxshilanmoqda. Xususan, 
Darbandda yangi turizm manzilgohi tashkil 
etilmoqda. Sariosiyodagi Sangardak sharsharasi 
hududi obodonlashtirildi. Xonjizada turizm 
maskani bunyod etilib, mehmonlar uchun qulay 
sharoit yaratildi. Hududdagi daryolar sohili 
xavfsiz holatga keltirildi. Xullas, ajib tabiat, 
salqin shabada bu manzillarni sayyohlar uchun 
sevimli maskanga aylantirgan. Sherobod tumani 
ham Xoʻjaikon tuz konidagi shifobaxsh gʻor 
bilan dunyoga tanilgan. Soʻlim togʻ qoʻynidagi 
bu maskan galereya va beshta xonadan iborat 
boʻlib, ularning har biri oʻziga xos mikroiqlimga 
ega. Noyob gʻor atrofidagi qishloqda ikkita 
xostel, beshta oilaviy mehmon uyi sayyohlarga 
xizmat koʻrsatyapti. Shuningdek, ikkita davolash 
va sogʻlomlashtirish muassasasi, oʻndan 
ortiq doʻkon hamda boshqa xizmat koʻrsatish 
shoxobchalari faoliyat yuritmoqda.

Sarvar TOʻRAYEV,
“Yangi Oʻzbekiston” muxbiri

Surxondaryoda 
turizmni izchil 
rivojlantirish, vohaga 
kelayotgan sayyohlarni 
koʻpaytirish, ularga 
koʻrsatilayotgan 
xizmat turlari sifatini 
oshirish, sayyohlik 
obyektlaridan 
samarali foydalanish 
borasida tizimli ishlar 
qilinmoqda.

Vohaning turizm salohiyati yuksalib, 
dunyo sayyohlarini chorlamoqda

Obod manzillar

JANUB YOQDAN YARQIRAYSAN, SURXONDARYO!

MUZEYLAR HAFTALIGI
yoxud moddiy saqlanmalarning jamiyat 

tafakkuridagi ahamiyati qanchalik yuqori?

Joriy yil 2-8-sentabr kunlari 
mamlakatimiz boʻylab 
anʼanaviy “Muzeylar 
haftaligi” aksiyasi boʻlib oʻtdi. 
Yetti kun davomida barcha 
davlat muzeylariga tashrif 
buyuruvchilar uchun bepul 
kirish imkoniyati taqdim 
etildi. Ushbu tashabbus 
mamlakatimiz madaniy 
merosini har bir fuqaro va 
mehmonga tanishtirish, 
shuningdek, yoshlarda tarix, 
milliy oʻzlik va madaniy 
anʼanalarga hurmat tuygʻusini 
shakllantirishga qaratilgani 
bilan ahamiyatli sanaladi.

Ushbu maqolani QOraqalpoq 
tilida ham o‘qish uchun 
QR-kodni skaner qiling!

Mezon

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma G-946. 

34830 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Avazbek Xudoyqulov
Musahhih: Sherzod Mahmudov
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 21:40

